
1. Азеиԥш ԥҟарақәа

1.1. Аҳәынҭқарратә ҭҵаарадырратә еиҿкаара «Аԥсны 
Аҭҵаарадыррақәа ракадемиа» (анаҩсан – ААР) аԥҵоуп 1993 
шықәса декабр 12 рзы «Аԥсны Аҭҵаарадыррақәа ракадемиа 
аиҿкааразы» Аԥсны Аҳәынҭқарра Иреиҳаӡоу Асовет Ақәҵа-
ра № 83-с, «Аԥсны Аҳәынҭқарра Аҭҵаарадыррақәа ракадемиа 
аиҿкааразы» Аԥсны Аҳәынҭқарра Иреиҳаӡоу Асовет Ақәҵара 
анагӡаразы аусмҩаԥгатәқәа рзы» 1997 шықәса хәажәкыра 26 
рзы Аԥсны Аҳәынҭқарра Ахада Иусԥҟа АИ-25 инарықәыр-
шәаны, 1997 шықәса жьҭаара 30 рзы Аԥҵаратә еизара ақәҵа-
рала Аԥсны Аҳәынҭқарраҿы иреиҳаӡоу, зхала зҽеиҿызкаауа 
ҭҵаарадырратә еилазаараны.

1.2. ААР аԥнаҵеит Аԥсны Аҳәынҭқарра Аԥсны Аҳәынҭқар-
ра Ахада ихаҿала.

1.3. Аԥсны Аҭҵаарадыррақәа ракадемиа ахьӡ нагӡаны: 
– аԥсышәала: Аҳәынҭқарратә ҭҵаарадырратә еиҿкаара 

«Аԥсны Аҭҵаарадыррақәа ракадемиа»;
– урысшәала: Государственное научное учреждение 

«Академия наук Абхазии»;
– англыз бызшәала: State Scientific Institution «Academy of 

Sciences of Аbkhazia».
1.4. ААР ахьӡ ркьаҿны:
– аԥсышәала: «Аԥсны Аҭҵаарадыррақәа ракадемиа»;
– урысшәала: «Академия наук Абхазии»;
– англыз бызшәала: «The Academy of Sciences of 

Аbkhazia».
1.5. ААР ииуристтә хаҿуп – аҳәынҭқарра иатәуп, икоммер-

циатәым, зхала зхы еиҿызкаауа усҳәарҭоуп. Иамоуп ахатәы 
еихшьаланҵақәа, аҳасабкратә хыԥхьаӡаларҭақәа Аԥсны 
Аҳәын ҭқарра Афинансқәа рминистрра Аказначеитә усбар-
ҭаҿы, Аԥсны Аҳәынҭқарра азакәанԥҵара инақәыршәаны. 

ААР иамоуп Аԥсны Аҳәынҭқарра Аҳәынҭқарратә герб 
зну амҳәыр, иара ахьӡ нагӡаны иахьарбоу, ахьӡ зну аштамп-
қәа, ашәҟәыбӷьыцқәа, аиуристтә хаҿы егьырҭ иреквизитқәа, 
иара убас Аԥсны Аҳәынҭқарра азакәан ишьақәнаргыло аԥҟа-

рала ишьақәырӷәӷәоу, ашәҟәы иҭагалоу атауартә дыргақәа.
1.6. ААР аусураҿы ирықәныҟәоит Аԥсны Аҳәынҭқарра 

Акон ституциа, «Аҭҵаарадырреи аҭҵаарадырра-техникатә по-
литикеи рзы» Аԥсны Аҳәынҭқарра Азакәан, Аԥсны Аҳәын-
ҭ қарраҿы амч змоу егьырҭ азакәанԥҟарақәа, иара убас абри 
Аԥҟаԥҵәа.

1.7. ААР аус ауеит ауаажәларратә, агуманитартә, аԥсаба-
ратә, атехникатә, амедицинатә, ақыҭанхамҩатә ҭҵаарадыррақәа 
акырӡа зҵазкуа рхырхарҭақәа инарымаданы имҩаԥырго афун-
даменталтә, аԥшааратә ҭҵаарақәа рганахьала аԥышәеимада-
реи амҩақәҵареи ралыршара, аҳәынҭқарратә мчра аусбарҭақәа 
русура аексперт-ҭҵаарадырратә еиқәыршәара, аҭҵаарадыр-
ратәи аҵаратәи еиҿкаарақәа русура аҭҵаарадырра-методикатә 
напхгара рыҭара хықәкыс ишьҭыхны.

1.8. ААР иара аусура зызку анагӡаразы ишьҭнахуеит, иа-
гьынанагӡоит имазаратәуи имазаратәыми азинқәа. Анапын-
ҵақәа ирықәныҟәоит. Аԥсны Аҳәынҭқарраҿы иаԥу азакәан-
ԥҵара инақәыршәаны, аусӡбарҭақәа рҟны зыҳәаҩыс, ҭак-
ҟаҵаҩыс иқәгылоит.

1.9. Аԥсны Аҳәынҭқарра Аминистрцәа Реилазаара ААР 
аусура инамаданы абарҭ анапынҵақәеи азинмчқәеи нанаг-
ӡоит:

– ААР-и иареи ишьақәдыргылоит, ишьақәдырӷәӷәоит 
ААР азы аҳәынҭқарратә дҵа, Аԥсны Аҳәынҭқарраҿы 
иаԥу азакәанԥҵара инақәыршәаны, абри Аԥҟаԥҵәала 
иазԥхьагәаҭоу аусура ахкы хадақәа;

– ишьақәнарӷәӷәоит аҭҵаарадырреи атехникеи рыҿиара 
ахырхарҭа хадақәа рыла аҳәынҭқарратә ҭҵаарыдыр-
ратәи аҭҵаарадырра-техникатәи программақәеи апро-
ектқәеи; 

– ишьақәнарӷәӷәоит ААР иаҭоу аҳәынҭқарратә мазара 
ареестр;

– инанагӡоит мҽхакы ҭбаала аҳәынҭқарратә дҵа алырша-
ра, ԥарала аиқәыршәара.

1.10. ААР иара ахыдҵақәа ирыҵагылоит иадԥхьалоу, мам-
заргьы ахашәала аазышьҭуа аусурала иаланагало амалқәа 

рыла иаахәоу амазаразы. ААР ахыдҵақәа рганахьала асубси-
диатә ҭакԥхықәра амоуп Аԥсны Аҳәынҭқарра Аминистрцәа 
Реилазаара.

1.11. ААР аилазаара иалаҵахар ауеит аҭҵаарадырратә ин-
ститутқәа, аҭҵаарадырратә, аҭҵаарадырра-технологиатә цен-
трқәа реиԥш, убас азеиԥш-академиатә, аҭҵаарадырра-ҵаратә, 
аҭҵаарадырра-аарыхратә, аҭҵаарадырра-цхыраагӡатә ҟазшьа 
змоу аиҿкаарақәагьы.

ААР иара аусура напхгараҭара азин амоуп, Аԥсны Аҳәын-
ҭқарра азакәанԥҵареи, «Аҭҵаарадырреи аҳәынҭқарратә ҭҵаа-
радырра-техникатә политикеи рзы» Азакәани, абри Аԥҟаԥҵәеи 
инарықәыршәаны, ареспублика иатәу амазара анапаҿы амазаа-
ра, ахархәара азин, аиҿкаарақәа (аҭҵаарадырратә еиҿкаарақәа, 
аҭҵаарадырратә маҵзуреи асоциалтә усхки реиҿкаарақәа 
убрахь иналаҵаны) раԥҵареи, реиҭакреи, раԥыхреи азин, Аԥс-
ны Аҳәынҭқарра Аминистрцәа Реилазаара ишьақәнарӷәӷәо, 
ААР иарҭо амазара адԥхьаӡалара азин, убас ААР анапаҵаҟа 
иҟоу аиҿкаарақәа рзинԥҟарақәа рышьақәырӷәӷәара, урҭ рнап-
хгаҩцәа ралхра азин.

ААР анапаҵаҟа иҟоу аиҿкаарақәеи анаплакқәеи рхыԥхьаӡа-
ранҵа ари Аԥҟаԥҵәаҿы иарбоуп Ацҵа № 1 ала.

1.12. ААР ԥарала еиқәыршәахоит ареспубликатә биуџьет 
амалқәа рыла, иара убасгьы Аԥсны Аҳәынҭқарра азакәанԥҵа-
ра изқәиҭнатәуа егьырҭ ахыҵхырҭақәа рыла.

1.13. ААР Аԥҟаԥҵәа рыдыркылоит ААР азеиԥш еизараҿы, 
ишьақәирӷәӷәоит Аԥсны Аҳәынҭқарра Ахада. Иҭарыҩуеит 
Аԥсны Аҳәынҭқарра Аиустициа аминистрраҿы. ААР апре-
зидент далырхуеит ААР азеиԥш еизараҿы. Дшьақәирӷәӷәоит 
Аԥсны Аҳәынҭқарра Ахада.

1.14. ААР есышықәса Аԥсны Аҳәынҭқарра Ахадеи Амини-
стрцәа Реилазаареи рахь инанагоит:

– афундаменталтә, ахархәаратә ҭҵаарадыррақәа рҭагы-
лазаашьазы, аҭҵаарадырратә еиҿкаарақәа иаадырԥшыз 
акырӡа зҵазкуа аихьӡарақәа рзы ажәахәқәа;

– аҭҵаарадырра-еиҿкааратә, афинанс-нхамҩатә усуразы 
аҳасабырбақәа;

– афундаменталтә, ахархәаратә ҭҵаарадыррақәа рхыр-
харҭа хадақәа рзы аԥшааратә ҭҵаарақәа рымҩаԥгаразы 
ажәалагалақәа.

1.15. ААР аамҭа-аамҭалатәи акьыԥхьтә ҭыжьымҭақәа иреи-
уоуп: «Аԥсны Аҭҵаарадыррақәа ракадемиа Ардырра», «Аԥс-
ны Аҭҵаарадыррақәа ракадемиа Абиуллетен». ААР аинфор-
мациа-телекоммуникациатә ҳа интернет аҟны аофициалтә 
саит – http://www.anra.info.

1.16. ААР аиуристтә ҭыӡҭыԥ: 384900, Аԥсны Аҳәынҭқарра, 
ақ. Аҟәа, акад. Н.И. Марр имҩа, аҩ. 9.

2. ААР ахықәкқәа, аусура зызку, ауснагӡатә хадақәа

2.1. ААР хықәкы хадас иамоуп Аԥсны Аҳәынҭқарраҿы аԥ-
сабареи, ауаажәларреи, ауаҩи рыҿиара, Аԥсны технологиала, 
економикала, социалла, культурала аҿиара иацхраауа аҭҵаа-
радыррақәа реиҿкаара, рымҩаԥгара. ААР аусураҿы ирықәны-
ҟәоит абарҭ ахықәкқәа:

– Аԥсны Аҳәынҭқарраҿы аҭҵаарадырра арҿиара зегь 
рыла ацхраара, аҭҵаарадырратә усура аиҿкаара;

– аҭҵаарадырреи аҵареи реимадарақәа рырӷәӷәара, аҵа-
ратә усура аҵгәара;

– аҭҵаарадырреи аагалыхреи реимадарақәа рырӷәӷәа- 
ра, Аԥсны Аҳәынҭқарра економикала арҿиара ацхраа-
ра;

– аҭҵаарадырратә усура ауаажәларраҿы аҳаҭыр ашьҭы-
хра, аҭҵаарадырра аусзуҩцәа рстатус арӷәӷәара, социал-
ла рыхьчара.

2.2. ААР аусураҿы хықәкы хадақәас иамоуп:
– агуманитартә, ауаажәларратә, аԥсабаратә ҭҵаарадыр-

рақәа ирыҵаркуа апроблема хадақәа рзы афундамен-
талтә, ахархәаратә ҭҵаарақәа рымҩаԥгара;

– Аԥсны Аҳәынҭқарра аекономика ҳаԥхьаҟа арҿиараҿы 
аҭҵаарадырра аихьӡарақәа аус рыдулара;

– аҭҵаарадырраҭаӡаратә аалыҵ аџьармыкьаҿы Аԥсны 
Аҳәынҭқарра аҭыԥи аҵаки разгәаҭара;

– Аԥсны Аҳәынҭқарра ахатәы интеллекттә мазара напх-
гара азура;

– Аԥсны Аҳәынҭқарра аҭҵаарадырра-техникатә полити-
ка аус адулареи анагӡареи. Акрызҵазкуа аҭҵаарадыр-
ра-техникатә программақәеи апроектқәеи рекспертиза 
аҽрылархәра;

– Аԥсны Аҳәынҭқарреи анҭыҵи аԥсабарахьчаратә поли-
тика аус адулареи анагӡареи аҽрылархәра;

– ААР алахәыла иашақәеи (академикцәеи) ААР алахәы-
ла-корреспондентцәеи, иара убас ААР ҳаҭыр зқәу 
алахәылацәеи, ААР аҳәаанырцәтәи алахәылацәеи, ААР 
ҳаҭыр зқәу адокторцәеи, ААР ҳаҭыр зқәу апрофессор-
цәеи ралхрақәа реиҿкаара;

– ААР аҭҵаарадырратә еиҿкаарақәа рҟны иреиҳау аква-
лификациа змоу аҭҵаарадырратә кадрқәа разыҟаҵара 
(аспирантуреи адокторантуреи уахь иналаҵаны);

– абаҩхатәра злоу аҭҵааҩцәа рцәыргареи рыдгылареи 
ирызку аусқәа рымҩаԥгара, аҵарауаа қәыԥшцәа рҿиара-
ла реизҳара ацхраара;

– академиатәи иреиҳау аҵараиурҭаҿтәи аҭҵаарадыр-
рақәа реилархәра, иреиҳау аҵара змоу аспециалистцәа 
разыҟаҵареи реиҭазыҟаҵареи ААР аҭҵаарадырратә 
еиҿкаарақәа ралархәра;

– аҭҵаарадырреи аагалыхреи реимадарақәа рырҭбаара, 
аинновациатә усура аҽалархәра, аҭҵаарадырреи атех-
никеи реихьӡарақәа раларҵәара;

– аҭҵаарадырра еиуеиԥшым ахырхарҭақәа рганахьа-
ла аекспедициақәа, адәынтәи аҭҵаарақәа реиҿкаара, 
рымҩаԥгара;

– архивтә документқәеи афондқәеи рыҵәахра, рыҭҵаара, 
ААР афондқәа рҿы ишьҭоу амузеитә маҭәарқәеи аму-
зеитә коллекциақәеи рыҵәахра, рыҭҵаара, ауаа ирбо- 
ираҳауа рцәыргара;

– жәларбжьаратәи аҭҵаарадырратә усеицура арҿиара, 
жәларбжьаратәи апрограммақәеи апроектқәеи аҽры-
лархәра, Аԥсны Аҳәынҭқарра азакәанԥҵареи Аԥсны 

Аҳәынҭқарра жәларбжьаратәи аиқәышаҳаҭрақәеи ина-
рықәыршәаны, адәныҟа-економикатә усура амҩаԥгара;

– аҭҵаарадырреи аҭҵаарадырра-техникатә еихьӡарақәеи 
рӡыргара, раларҵәара.

2.3. Абри Аԥҟаԥҵәа апунктқәа 2.1, 2.2 рҟны иарбоу ААР 
ахықәкқәеи ауснагӡатәқәеи рҭыԥ рықәҵаразы иҳәаақәнаҵоит 
ишьақәнарӷәӷәоит ауаажәларратә, агуманитартә, аԥсаба-
ратә, атехникатә, абиологиатә, амедицинатә, ақыҭанхамҩатә 
ҭҵаарадыррақәа рганахьала аҭҵаарақәа рхырхарҭа хадақәа, 
иара анапаҵаҟа иҟоу аиҿкаарақәа рҟны урҭ рынагӡара мҩақә-
наҵоит.

2.4. ААР Аԥсны аҵарауаа хаҭарнакра рызнауеит жәларб-
жьаратәи аҭҵаарадырратә еидгылақәеи урҭ рнапхгаратә 
усбарҭақәеи рҟны. Егьырҭ жәларбжьаратәи аиҿкаарақәа иры-
лахәуп, аҳәаанырцәтәи атәылақәа егьырҭ рыҭҵааратә еиҿка-
арақәа рҟны аусеицуразы аиқәышаҳаҭрақәа бжьанаҵоит 
Абарҭ ахықәкқәа рзы ААР аилазаараҿы иаԥнаҵоит амилаҭтә 
еилакқәа, жәларбжьаратәи аҭҵааратә центрқәа. Еицырзе-
иԥшны аусурақәа мҩаԥнагоит жәларбжьаратәи аҭҵаарадыр-
ратә еиҿкаарақәа рҟны. Имҩаԥнагоит аҭҵаарадырратә кон-
грессқәа, аконференциақәа, асимпозиумқәа, асеминарқәа, 
аилацәажәарақәа, убрахь иналаҵаны жәларбжьаратәқәагьы. 
Ирылахәуп жәларбжьаратәи ацәыргақәҵақәа уҳәа егьырҭ-
гьы.

2.5. ААР имҩаԥнагоит аҭыжьратә усура. Убрахь иаҵанак-
уеит:

– иаԥнаҵоит аҭыжьырҭақәа, иҭнажьуеит аҭҵаарадырратә 
монографиақәа, ААР аҭҵаарадырратә еиҿкаарақәа ру-
сумҭақәа уҳәа егьырҭ аҭыжьымҭақәагьы;

– иаԥнаҵоит, иҭнажьуеит ААР аҭҵаарадырратә, аҭҵаара-
дырра-популиартә журналқәа, уаҟа иркьыԥхьуеит ААР, 
егьырҭ аҭҵаадырратә еиҿкаарақәа, Аԥсны Аҳәынҭқарра 
иреиҳау аҵараиурҭақәа рҵарауаа, иара убас аҳәааныр-
цәтәи аҵарауаа русумҭақәа.

2.6. ААР алахәуп арҵагақәеи арҵара иазку егьырҭ 
аԥҵамҭақәеи рекспертиза.

2.7. ААР аҭҵаамҭақәа информациала еиқәнаршәоит, абарҭ 
аусхкқәа убрахь иналаҵаны:

– иалнаршоит ААР анапаҵаҟа иҟоу аҭҵаарадырратә би-
блиотекақәа, амузеиқәа, архивқәа русура;

– иалахәуп Аԥсны Аҳәынҭқарра иахьаҵанакуа аҭҵаа-
радырра-информациатә еибаркыгақәа, адыррақәа 
рбанкқәа раԥҵара, рырҿиара;

– еиҿнакаауеит аҭҵаарадырратә, аҭҵаарадырра-техни-
катә еихьӡарақәа рцәыргақәҵақәа.

2.8. ААР иалнаршоит аҳәаанырцә аҭҵаарадырратә при-
борқәа, ашьақәгылақәа, аҭҵаарадырратә литература раахәара, 
аҭҵаарақәа ртехникатә хархәагақәеи коллективла ахархәара 
ацентрқәеи рырҽеира, рырҿыцра.

2.9. ААР Аԥсны Аҳәынҭқарра азакәанԥҵара инақәыршәа-
ны, иалнаршоит ААР аҟны аҳәынҭқарратә маӡа, амаҵуратәи, 
акоммерциатәи маӡақәа, аинтеллекттә мазара рыхьчаразы 
адҵақәа рынагӡара.

2.10. ААР иара аусзуҩцәа социалла рыхьчаразы аус ауеит, 
иалахәуп аусура рызҭо ихаҭарнакк иаҳасабала аусхктә (ата-
рифтә) еиқәышаҳаҭра аус адулара, абжьаҵара, анагӡара.

2.11. ААР, иара иахьынӡаҵанакуа, инаӡаӡанатәуеит ААР 
иналукааша аҵарауаа – алахәылацәа ргәалашәара, иаԥна ҵоит, 
ирананашьоит иналукааӡаша аҭҵаарадырратә, аҭҵаарадыр-
ра-техникатә еихьӡарақәа рзы амедалқәа, апремиақәа, Аԥс-
ны иналукааша аҵарауаа рыхьӡ зху амедалқәеи апремиақәеи 
убрахь иналаҵаны.

ААР ишьақәнарӷәӷәоит, ирананашьоит Аԥснытәи аҳәаа-
нырцәтәи аҵарауаа ахьӡ ҷыдақәа, аҵарауаа қәыԥшцәа, Аԥсны 
Аҳәынҭқарра иреиҳау аҵараиурҭақәа рстудентцәа рзы апре-
миақәа, амедалқәа, еиуеиԥшым аџьшьарақәа ААР аусзуҩцәа 
ирнаҭоит ААР аҩныҵҟатәи аҳамҭақәа.

2.12. ААР, Аԥсны Аҳәынҭқарра азакәанԥҵара инақәыршәа-
ны, азин амоуп ассоциациақәеи аидгылақәеи рылалара, ААР 
аԥҟаԥҵәатә хықәкқәеи ауснагӡатәқәеи ирыцхраауа аиҿкаа-
рақәа ираԥҵаҩны, мамзаргьы ирыцаԥҵаҩны аҟалара.

3. ААР азинқәеи анапынҵақәеи

3.1. Аусура ахықәкқәа ралыршаразы, ауснагӡатә ха-
дақәа рҭыԥ рықәҵаразы, Аԥсны Аҳәынҭқарра азакәанԥҵара 
ишьақәнаргыло аԥҟарала анапынҵақәа рынагӡаразы ААР азин 
амоуп:

– аҳәынҭқарратә ҭҵаарадырра-техникатә политика ашьа-
қәыргылара аҽалархәра, акыраамҭа аҿҳәара аҭаны Аԥс-
ны Аҳәынҭқарраҿы афундаменталтә ҭҵаарақәа рпро-
грамма аус адулара, аиқәыршаҳаҭра;

– аҭҵаарадырреи атехникеи изыхәҭоу русхкқәа рганахьа-
ла афундаменталтәи аԥшааратәи ҭҵаарақәа рымҩаԥга-
реи рынагӡареи аҽрылархәра, аҳәынҭқарратә програм-
мақәа рынагӡаразы аҭҵаарадырра-методикатә цхыраара 
аҟаҵара;

– аҭҵаарадырра-еилкааратә хырхарҭаҿы Аԥснытәи 
аҳәынҭ қарратә университети егьырҭ аҳәынҭқарратә 
ҭҵаа ра дырратәи аҵараиурҭатәи еиҿкаарақәа аус рыцу-
ра;

– дара зҵазкуа иахьмырԥшыкәа, аҳәынҭқарратә ҭҵаара-
дырратә еиҿкаарақәа русура алҵшәақәа рхылаԥшра, 
ахәшьара рыҭара;

– Аԥсны Аҳәынҭқарра Аминистрцәа Реилазаара ақәыр-
шаҳаҭны, ААР анапаҵаҟа иҟоу аилазаарақәа раԥҵара, 
реиҭакра, раԥыхра;

– аҭҵаарақәа реицымҩаԥгаразы, рымҩақәҵаразы, аҳәаа-
нырцәтәиқәагьы назлоу, еиуеиԥшым аиҿкаарақәа аус 
рыцура;

– аспирантуреи адокторантуреи реиҿкаара;
– агуманитартә, аԥсабаратә занааҭқәа рзы ААР иаҵанакуа 

аҭҵаарадырратә институтқәа рҟны акандидаттә, адок-
тортә диссертациақәа рыхьчаразы ахеилакқәа раԥҵара;

– Аԥсны Аҳәынҭқарра азакәанԥҵара ишьақәнаргыло 
аԥҟарала ассоциациақәеи аидгылақәеи рылалара;

– аинновациатә усуреи Аԥсны Аҳәынҭқарра азакәанԥҵа-
ра ишьақәнаргыло аԥҟарала ахшыҩ иарҿиаз алҵшәақәа 

анхамҩа раларҵәаразы аҳәынҭқарратә политикеи рына-
гӡара аҽалархәра;

– Аԥсны Аҳәынҭқарра азакәанԥҵара ишьақәнаргыло 
аԥҟарала, ареспубликатә биуџьет амалқәа рыла, русу-
ра ԥарала аиқәыршәаразы иаҭаху амҽхакқәа рганахьала 
ажәалагалақәа аус рыдулара, рнагара;

– абри Аԥҟаԥҵәа иазԥхьагәанаҭо ауснагӡатәқәа рҭыԥ 
рықәҵаразы, насгьы Аԥсны Аҳәынҭқарра азакәанԥҵа-
ра инақәыршәаны, ахашәала аазышьҭуа аусура амҩаԥ-
гара; изқәиҭу, ахашәала аазышьҭуа аусурақәа ирылҵыз, 
абиуџьет иаҵанамкуа амалқәа, ашәахтәқәа, ашәах-
тәылхрақәа, егьырҭ хымԥадатәи ахшәаатәқәа рышьҭахь 
еизаз, ААР анапаҿы иаанхоит, ахы ианархәоит, инна-
хуеит иара аԥҟаԥҵәатә хықәкқәеи ауснагӡатәқәеи ина-
рықәыршәаны, ААР аусуразы, аматериал-техникатә 
база арҿиаразы, аҭҵаарадырратә, аҭҵаарадырра-техни-
катә, аинновациатә усуразы;

– Аԥсны Аҳәынҭқарра азакәанԥҵара ишьақәнаргыло 
аԥҟарала, ААР-и ААР иаҵанакуа аиҿкаарақәа реилазаа-
реи, рштаттә сианҵеи, ауалафахәзыԥҵәа атарифқәеи 
рышьақәыргылареи рышьақәырӷәӷәареи;

– ААР аҭҵаарадырра арҿиара афонд ашьақәыргыларазы, 
ААР асоциалтә уҳәа егьырҭ аҭахрақәа рзы, ААР апре-
зидиум ишьақәнаргыло аԥҟарақәеи ашәага-загақәеи 
инарықәыршәаны, ААР иаҵанакуа аиҿкаарақәа изқәиҭу 
аусура иаанашьҭуа ахашәала ахәҭак аиура;

– зда ԥсыхәа амам ахҭысқәа раан, Аԥсны Аҳәынҭқарра 
Афинансқәа рминистрра ақәыршаҳаҭны, ААР азеиԥш 
харџьқәа рыбжьара аԥаратә малқәа реизшара;

– ААР аусура ахықәкқәеи, ауснагӡатә хадақәеи, ана-
пынҵақәеи инарықәыршәаны, ауааԥсыреи аиуристтә 
хаҿқәеи рҟынтә ԥарала уҳәа ацхыраарақәа рыдкылара;

– Аԥсны Аҳәынҭқарра Аминистрцәа Реилазаареи, ауаа-
ԥсыреи аиуристтә хаҿқәеи (аҳәаанырцәтәи ауааԥсыреи 
аиуристтә хаҿқәеи убрахь иналаҵаны) рҟынтә, иара 
убас Аԥсны Аҳәынҭқарра иахьаҵанакуа агрантқәа ри-

ура азин зауз жәларбжьаратәи аиҿкаарақәа рҟынтә 
агрантқәа риура, Аԥсны Аҳәынҭқарра азакәанԥҵареи 
абри Аԥҟаԥҵәеи инарықәыршәаны, агрант рызҭо иаз-
гәарҭо аԥҟарақәа рыла;

– ААР алахәылацәеи аҵарауаа нагақәеи ААР аексперттә 
усура, ААР аусура зызку, ААР ихадоу ауснагӡатәқәа, 
анапынҵақәа рҭыԥ рықәҵаразы даҽа усурак ралар-
хәра;

– аҭҵаарадырратә експертизақәа еиуеиԥшым рыхкқәа 
рынагӡара, убрахь иналаҵаны: Ареспубликатә биуџьет 
ахарџьқәа рыла, аҭҵаарадырратәи (мамзаргьы) аҭҵаа-
радырра-техникатәи, аинновациатә усурақәа, ахшыҩ 
иарҿиази, убас аекологиеи рыхьчара, аԥсабара еиҷаҳа-
рала ахархәаразы аҭҵаарадырратә усура апроектқәа, 
апрограммақәа, адокументқәа рынагӡара;

– ААР амедалқәеи апремиақәеи раԥҵара, хра злоу аҭҵаа-
радырратәи аҭҵаарадырра-техникатәи еихьӡарақәа рзы, 
еиуеиԥшым аџьшьарақәа аҵарауаа ранашьара;

– аҭҵаарадырра еиуеиԥшым ахырхарҭақәа рыла аҭҵаара-
дырратә експедициақәа, адәынтәи аҭҵаарақәа реиҿкаа-
ра, рымҩаԥгара;

– ақьабзтә усқәа рымҩаԥгара;
– аредакциа-ҭыжьратә усура амҩаԥгара, аҭҵаадыр-

ратә литературеи Аԥсны Аҳәынҭқарра азакәанԥҵара 
изқәиҭнатәуа даҽа литератураки рҭыжьра;

– Аԥсны Аҳәынҭқарра азакәанԥҵара инақәыршәаны, 
ААР еиднакыло ахыбрақәа рыргыларазы, реиҭакразы, 
рырҽеиразы аҿаҵаҩы инапынҵақәа рынагӡара.

3.2. ААР аусура ахықәкқәа рынагӡаразы, ауснагӡатә хадақәа 
рыӡбаразы иауалуп: 

– Аԥсны Аҳәынҭқарра Аконституциа ақәныҟәара, Аԥсны 
Аҳәынҭқарра азакәанқәа, егьырҭ азинԥҟарақәа рықә-
ныҟәара, убрахь иналаҵаны азакәан иахьчо аҳәынҭқар-
ратә, амаҵзуратә, акоммерциатә уҳәа азакәан зхылаԥшуа 
егьырҭ амаӡақәа, убас Аԥсны Аҳәынҭқарра азакәанԥҵа-
ра инақәыршәаны, зызнеира ԥку егьырҭ адыррақәа;

– аҭҵаарадырратә усумҭақәа рыҩаӡара ҳаракы алыршара, 
урҭ инарҭбааны рхархәара ацхраара;

– ААР иаунашьҭуа аԥарақәа хықәкыла рхархәара алыр-
шара;

– ААР иадԥхьаӡалоу амазара аиқәырхара, хәарҭара ала-
ны, хықәкыла ахархәара алыршара;

– ААР иатәу хшыҩла аусура алҵшәақәа ҳасаб рзура, аин-
теллекттә зинқәа рыхьчара алыршара;

– аусзуҩцәа шәарҭарада русура аиҿкаара, ишьақәыргы-
лоу аԥҟарала, аусзуҩ иҭоу ааха, мамзаргьы инапы злаку 
иахҟьаз ачымазаразы аҭакԥхықәра аҵагылара;

– Аԥсны Аҳәынҭқарра азакәанԥҵара ишьақәнаргыло 
аԥҟарақәа инарықәныҟәаны, аусзуҩцәа рџьабааԥса 
ашәара;

– ауааԥсыра рсанитар-епидемиологиатә маншәалара, 
ашәарҭадара, абылраҽацәыхьчаратә шәарҭадара аԥҟа-
рақәа, асанитар-гигиенатә ԥҟаԥҵәақәа, аусзуҩцәа ргәа-
бзиара ахьчара аганахьала адҵақәа рынагӡара;

– Аԥсны Аҳәынҭқарра аҳәынҭқарратә мчра аусбарҭақәа 
рахь астатистикатә ҳасабырба уҳәа даҽа информа - 
ц иак анагара (аҳәынҭқарратә статистика, ашәахтәылх-
ратә уҳәа егьырҭ аусбарҭақәа убрахь иналаҵаны), Аԥс-
ны Аҳәынҭқарра азакәанԥҵара иазԥхьагәанаҭо аԥҟара-
ла;

– аҳәынҭмазара ареестр мҩаԥызго анагӡаратә мчра 
аусбарҭахь ААР амазаразы адыррақәа рнагара, Аԥсны 
Аҳәынҭқарра азакәанԥҵара ишьақәнаргыло аԥҟарала 
ареестр аҿы изыхәҭоу адыррақәа ранҵара;

– аусеилыргара, ААР аусурала иаԥҵахо адокументқәа 
рышьақәыргылара, рынагӡара, рыҵәахра аганахьала 
иазԥхьагәаҭоу адҵақәа рықәныҟәара;

– ААР аусурала иаԥҵахо архивтә документқәа рыҵәахра-
зы, реиқәыршәаразы, ашәҟәы рарбаразы, ахрархәаразы 
архивқәа реиҿкаара;

– Аԥсны Аҳәынҭқарра азакәанԥҵара ианақәыршәаны, 
егьырҭ ахыдҵақәа рынагӡара.



74

Аинформациатә биуллетен // Информационный бюллетень

3.3. ААР иаҵәахуеит аҵарауаа, алитературеи, акульту-
реи, аҟазареи русзуҩцәа рнапылаҩырақәа, егьырҭ аматер-
иалқәа, аҭоурых аганахьала акыр иаԥсоу, иара убас ААР-и 
уи иаҵанакуа аиҿкаарақәеи рархивтә материалқәа ААР ар-
хив аҿы, уи аҭҵаарадырратә еиҿкаарақәа рархивқәа рҿы, 
ААР абиблиотекаҿы. ААР архив аҿы иара иатәу аҭҵаарады-
рратә еиҿкаарақәа рархивқәа рҿы, убас ААР абиблиотекаҿы 
адокументқәа рыҵәахра, реиқәыршәара, ашәҟәы рарбара, 
ахрархәара еиҿнакаауеит анагӡаратә усбарҭа азинмч ҷыда 
змоу аусҳәарҭа ишьақә нарӷәӷәахьоу аԥҟарақәа инарықәыр-
шәаны.

3.4. ААР иааинырсланы ахархәаразы, мамзаргьы анхамҩа 
амҩаԥгаразы ААР иадԥхьаӡалоу еиҭамҵуа ахыбрақәа техника-
ла, нхамҩала рымаҵ ауеит.

3.5. ААР аҭакԥхықәра адуп:
– Аԥсны Аҳәынҭқарраҿы амч змоу азакәанԥҵаратә,  

азинԥҟаратә актқәа реилагаразы;
– аиқәышаҳаҭратә, аҳасабкратә, ашәахтә хыдҵақәа уҳәа 

егьырҭ анхамҩатә усура аԥҟарақәа реилагаразы;
– ашәарҭадара атехника, абылраҽацәыхьчара, асани-

тар-гигиенатә ԥҟарақәа, аусзуҩцәа ргәабзиара ахьча-
разы адҵақәа реилагаразы;

– абиуџьеттә малқәа изызку ала ахрамырхәаразы;
– абиуџьетнҭыҵтәи амалқәа изакәанымкәа риуразы, изы-

зку ала ахрамырхәаразы, иара убас абиуџьетнҭыҵтәи 
амалқәа Аԥсны Аҳәынҭқарра абиуџьеттә закәанԥҵара 
еилаганы ахрархәаразы;

– аҽеизгаратә, атеррорҿагыларатә усмҩаԥгатәқәа, иара 
убас атәылауаҩратә хыхьчареи аҭагылазаашьа ҷыдақәеи 
ирызку аусқәа ишақәнагоу рымҩаԥымгаразы;

– адокументқәа (ашәҟәарбаратә, анапхгаратә, афинанс- 
нхамҩатә, аџьатә уб. иҵ.) реиқәырхара алмыршаразы;

– аҳасабеилыргаратә, астатистикатә ҳасабырба аиа-
шамразы;

– аусураан ицәырҵыз хаҭа-хаҭалатәи адыррақәа рымаӡа 
аартра алмыршаразы.

4. ААР амазареи ԥарала аиқәыршәареи

4.1. ААР-и уи иаҵанакуа аиҿкаарақәеи рмазарахь иԥхьа-
ӡоуп: адгьылҵакырақәа, ахыбрақәа, аргыламҭақәа, ашьақәгы-
лақәа, априборқәа, атранспорттә хархәагақәа (убрахь иналаҵа-
ны амшынӷбақәагьы), аимадара ахархәагақәа, ААР-и уи иаҵа-
накуа аиҿкаарақәеи русура алзыршо даҽа мазарак, иара убас 
ААР аусзуҩцәа рсоциалтә ҭахрақәа (анхарҭатә фонд,  ААР асо-
циалтә инфраструктура аиҿкаара, даҽа мазарак).

Ҳамҭак, цхыраарак, мамзаргьы уасиаҭк аҳасабала ААР 
иаиуа амазара ахы ианархәоит, Аԥсны Аҳәынҭқарра азакәан-
ԥҵара инақәыршәаны, абри Аԥҟаԥҵәа иҳәаақәнаҵо ААР ахы-
дҵақәеи ауснагӡатәқәеи инарымаданы.

4.2. ААР, Аԥсны Аҳәынҭқарра азакәанԥҵара инақәыршәа-
ны, аинтеллекттә хатәмал аобиектқәа, иара убас егьырҭ аҭҵаа-
радырра-техникатә усура алҵшәақәа рганахьала азин амоуп 
иара иаҵанакуа аиҿкаарақәа абиуџьет абзоурала ироуз амал 
ахархәара.

ААР азин амоуп, абри Аԥҟаԥҵәа инақәыршәаны, иара 
иаԥнаҵо аиҿкаарақәа рыԥҟаԥҵәатә капитал аҿы аинтеллекттә 
усура алҵшәақәа рарбара, Аԥсны Аҳәынҭқарра азакәанԥҵара 
инақәыршәаны.

4.3. ААР иаҵанакуа аиҿкаарақәа рнапаҿы ирымоуп, рхы 
иадырхәоит ААР ирыднаԥхьаӡалаз, мамзаргьы иааинырсла-
ны ахархәаразы, анхамҩа амҩаԥгаразы ирнаҭаз аҳәынҭқарратә 
мазара Аԥсны Аҳәынҭқарра азакәанԥҵареи, абри Аԥҟаԥҵәеи, 
убарҭ аиҿкаарақәа рыԥҟаԥҵәақәеи инарықәыршәаны. Убарҭ 
аиҿкаарақәа ирыҭахо амазара азгәаҭахоит Аԥсны Аҳәынҭқар-
ра Аминистрцәа Реилазаара ишьақәнаргыло аԥҟарала.

4.4. ААР анапаҵаҟа иҟоу аиҿкаарақәа, абри Аԥҟаԥҵәеи дара 
рыԥҟаԥҵәақәеи иазԥхьагәарҭо ауснагӡатәқәа ралыршаразы 
азин рымоуп, Аԥсны Аҳәынҭқарра азакәанԥҵара инақәыршәа-
ны, ахашәала аазышьҭуа аусура напаркра. Дара рыԥҟаԥҵәақәа 
рыла изқәиҭу аусурала ироуз ААР-и уи иаҵанакуа аиҿкаа-
рақәеи рхашәалақәа убарҭ аиҿкаарақәа рнапахьы инеиуеит, 
рхы иадырхәоит абри Аԥҟаԥҵәеи аиҿкаарақәа рыԥҟаԥҵәақәеи 

иазԥхьагәарҭо ахықәкқәеи аусқәеи рзы, Аԥсны Аҳәынҭқарра 
азакәанԥҵара инақәыршәаны.

ААР-и уи иаҵанакуа аиҿкаарақәеи ашәахтәқәа ршәа-
разы альготқәа рыҭахоит, Аԥсны Аҳәынҭқарра азакәанԥҵара 
инақәыршәаны.

4.5. ААР ҭҵаарадырратә еиҿкаарак аҳасабала, уи иаҵанакуа 
аиҿкаарақәеи, «Аҭҵаарадырреи аҳәынҭқарратә ҭҵаарадыр-
ра-техникатә политикеи рзы» Аԥсны Аҳәынҭқарра Азакәан 
инақәыршәаны, азин рымоуп аахәара иақәиҭымтәкәа, аамҭала 
рхы иадмырхәо амазара қьырала рыҭара, Аԥсны Аминистр-
цәа Реилазаара ақәыршаҳаҭны, ААР апрезидиум иаднакылаз 
ақәҵара шьаҭас иаҭаны. Ақьыразы аиқәышаҳаҭра рыбжьаҵа-
хоит Аԥсны Аҳәынҭқарра азакәанԥҵара инақәыршәаны.

4.6. ААР аиҿкаарақәа иртәу амазара қьырала рыҭара иаа-
нашьҭуа ахашәалақәа урҭ аиҿкаарақәа рлагалақәа рҿы иар-
бахоит, рыхгьы иадырхәоит аҭҵаарадырратә программақәа 
абиуџьет ахыхь ԥарала реиқәыршәареи, урҭ рматериал-техни-
катә база аҿиареи рзы.

4.7. ААР-и уи иаҵанакуа аиҿкаарақәеи хәыда-ԥсадеи 
ҿҳәа радеи ахархәаразы ирыҭахоит адгьылҵакырақәа Аԥсны 
Аҳәынҭқарра азакәанԥҵара инақәыршәаны. Еиҭамҵуа амазара 
ААР ианаҭоит Аԥсны Аҳәынҭқарра Аминистрцәа Реилазаара. 
ААР ахаҭагьы, Аԥсны Аҳәынҭқарра Аминистрцәа Реилазаара 
ақәыршаҳаҭны, Аԥсны Аҳәынҭқарра азакәанԥҵара инақәы-
ршәаны, еиҭамҵуа амал иара иаҵанакуа аиҿкаарақәа ирына-
ҭоит.

Аԥсны Аҳәынҭқарра Аминистрцәа Реилазаара ирыма-
надаз амазара ахархәара аанкылахоит Аԥсны Аҳәынҭқарра 
азакәанԥҵара инақәыршәаны, насгьы ААР апрезидиум ақәыр-
шаҳаҭны. 

4.8. ААР-и уи иаҵанакуа аиҿкаарақәеи русура финансла 
реи қәыршәара иахыҵхырҭақәоуп:

– ареспубликатә биуџьет аԥарақәа;
– аҭҵаарадырратә, аарыхратә, асоциалтә инфраструкту-

ра рыҿиара ацхраара хықәкыс измоу аинвестициақәеи 
агрантқәеи;



77

1. Руководящие документы

– ауаажәларратәи ахатә фондқәа рҟынтә (жәларбжьа-
ратәқәагьы убрахь иналаҵаны) ироуа амалқәа;

– Аԥсны Аҳәынҭқарраҿи егьырҭ аҳәынҭқаррақәа рҿи 
аиуристтә хаҿқәеи ауааԥсыреи рҟны ирыбжьарҵо 
аиқәышаҳаҭрақәа, аилаӡарақәа рынагӡара иаанашьҭуа 
амалқәа;

– амазареи амазаратә зинқәеи рхархәара иаанашьҭуа 
амал қәа;

– еиуеиԥшым аиҿкаарақәеи (аҳәаанырцәтәиқәагьы уб-
рахь иналаҵаны) хазы игоу ауааи хатәгәаԥхарала иҟар-
ҵо ацхыраарақәа;

– абри Аԥҟаԥҵәеи ААР иаҵанакуа аиҿкаарақәа рыԥҟаԥ-
ҵәақәеи иазԥхьагәарҭо аусура ахкқәа рынагӡара иабзоу-
раны, ААР-и уи иаҵанакуа аиҿкаарақәеи ирыланагало 
егьырҭ амалқәа.

4.9. ААР, «Аҭҵаарадырреи аҳәынҭқарратә ҭҵаарадыр-
ра-техникатә политикеи рзы» Аԥсны Аҳәынҭқарра азакәан 
инақәыршәаны, ареспубликатә биуџьет амалқәа, убрахь ина-
лаҵаны иара иаҵанакуа аиҿкаарақәа (уахь иналаҵаны асоци-
алтә усхк ҭҵаарадыррала амаҵзуреи аиҿкаареи русҳәарҭақәа) 
ԥарала еиқәзыршәо, зыхгьы иазырхәо ауп.

ААР аҭҵаарадырратә, аарыхратә, асоциалтә инфраструк-
тура адгылареи арҿиареи хықәкыс ишьҭыхны, аҳәынҭқарратә 
инвестициақәа (акапиталтә лагалақәа) хазы еиқәнаршәоит 
Аԥсны Аҳәынҭқарра Аминистрцәа Реилазаара.

4.10. Аҭҵаарадырратә усурақәа рпрограмма анагӡа-
разы ареспубликатә биуџьет амалқәа ААР иазоурышьҭуеит, 
Аԥсны Аҳәынҭқарра азакәанԥҵара инақәыршәаны, Аԥс-
ны Аҳәынҭқарра Аминистрцәа Реилазаара ишьақәнаргыло 
аԥҟарала. Убриаан, ААР-и уи аҟәшақәеи рыҭҵаарадырратә 
усурақәа ԥарала реиқәыршәара амҽхак Аԥсны Аҳәынҭқарра 
Аминистрцәа Реилазаара ишьақәнарӷәӷәо ААР аҭҵаарадыр-
ратә усурақәа рпрограммала иара иаиуа аусурақәа рымҽхак 
ала ишьақәыргылахоит.

4.11. Ишьақәыргылоу аԥҟарала ААР, ареспубликатә 
биуџьет аҟынтә иазоурышьҭуа амалқәа рыла иара убас Аԥсны 

Аҳәынҭқарра азакәанԥҵара изқәиҭнатәуа ААР-и уи иаҵанакуа 
аиҿкаарақәеи русура егьырҭ ахкқәеи ахыҵхырҭақәеи рыла еид-
кыланы иаанахәоит аҭҵаарадырратә приборқәа, ашьақәгылақәа.

4.12. ААР шықәсык иаиуа ԥарала аиқәыршәара аҳәаақәа 
ирҭымҵкәа, ахала ишьақәнаргылоит ААР-и уи иаҵанакуа 
аиҿкаа рақәеи рҟны аусзуҩцәа рхыԥхьаӡара, рџьабааԥса ашәашьа, 
иара убас Аԥсны Аҳәынҭқарра азакәанԥҵареи абри Аԥҟаԥҵәеи 
инарықәыршәаны, ироуз амалқәа рныхшьа ахырхарҭа хадақәа.

4.13. ААР азин амоуп, ишьақәыргылоу аԥҟарала, асоциалтә 
зҵаарақәа рыӡбаразы, убрахь иналаҵаны ААР аусзуҩцәа инац-
ҵаны рџьа ахә ашәаразы ахашәала аазышьҭуа аусура аҟнытә 
амалқәа ахрархәара.

4.14. ААР аҳасабеилыргара мҩаԥнагоит, Аԥсны Аҳәынҭқар-
ра азакәанԥҵара ишьақәнаргыло аԥҟарала еиқәнаршәоит, ина-
нагоит аҳасабеилыргаратә, астатистикатә ҳасабырба.

4.15. ААР иауалуп есышықәса ашықәстәи аҳасабырба 
аҟаҵара, уахь иаҵанакуеит:

– аусуразы аҳасабырба (аҳәынҭдҵа анагӡаразы аҳасабыр-
багьы убрахь иналаҵаны);

– ашықәстәи аҳасабеилыргаратә ҳасабырба;
– еизаку афинанстә ҳасабырба.

4.16. ААР ашықәстәи аҳасабеилыргаратә ҳасабырба иаҵа-
накуеит, аҳасабеилыргаразы Аԥсны Аҳәынҭқарра азакәанԥҵа-
ра ишьақәнаргыло аҳасабырба инаваргыланы, Аԥсны 
Аҳәынҭқарра Афинансқәа рминистрра ианарбо аформақәа 
рыла ареспубликатә биуџьет аҟынтә иаиуз амалқәа ахрархәа-
разгьы аҳасабырба.

ААР еизаку афинанстә ҳасабырба иаҵанакуеит ААР-и уи 
иатәу аиҿкаарақәеи изыхәҭоу рҟаҵарбақәагьы.

ААР-и уи иаҵанакуа аиҿкаарақәеи рфинанс-нхамҩатә усура 
агәаҭара мҩаԥнагоит Аԥсны Аҳәынҭқарра Агәаҭаратә палата.

5. ААР аилазаареи анапхгара аусбарҭақәеи

5.1. ААР шьақәгылоуп ААР Апрезидиум, уи аппарат, аҟә-
шақәа, аҭҵаарадырратә, аҭҵаарадырра-технологиатә еиҿкаа-

рақәа, аҭҵаарадырра-цхыраагӡатә, асоциалтә уҳәа егьырҭ 
аиҿкаарақәа рыла. ААР аилазаарахь иаҵанакуеит иара убас 
аҭҵаарадырра-ҭҵааратә, аҭҵаарадырра-техникатә центрқәа, 
аҭҵаарадырра арҿиара афонд, акафедрақәа, аҭҵаарадырратә 
библиотека, архив, амузеи.

5.2. ААР анапхгараҭара аусбарҭақәа иреиуоуп:
– ААР азеиԥш еизара;
– ААР апрезидиум;
– ААР апрезидент.

5.3. ААР аҟәшақәа:
– агуманитартә, асоциалтә, ауаажәларратә ҭҵаарадыр-

рақәа рыҟәша;
– афизика-математикатә, атехникатә ҭҵаарадыррақәа 

рыҟә ша;
– амедико-биологиатә, ақыҭанхамҩатә, Адгьыл азы аҭҵаа-

радыррақәа рыҟәша. 
5.4. ААР аҟәшақәа ракадемик-маӡаныҟәгаҩцәас иалхзар 

ауеит ААР академикцәа, алахәыла-корреспондентцәа; урҭ 
алнахуеит ААР азеиԥш еизара, ААР апрезидиум ажәалага-
лала.

ААР аҟәша иахагылоу академик-маӡаныҟәгаҩ иҿҳәара аа-
иаанӡа дыԥхьатәар, ААР Апрезидиум азин амоуп, ААР изаам-
ҭанытәым аизараҿы алхрақәа мҩаԥыргаанӡа, ААР аҟәша ака-
демик-маӡаныҟәгаҩ инапынҵақәа назыгӡо иҟаҵара.

5.5. ААР анапхгараҭашьа ҳәаақәырҵоит Аԥсны Аҳәынҭқар-
ра азакәанԥҵареи абри Аԥҟаԥҵәеи.

6. ААР азеиԥш еизара

6.1. ААР аколлегиатә напхгараҭара иреиҳаӡоу аусбарҭа акә-
ны иҟоуп ААР азеиԥш еизара.

6.2. ААР азеиԥш еизара иалахәылацәоуп: ААР апрезидент, 
ААР апрезидиум алахәылацәа, ААР алахәыла иашақәа (ака-
демикцәа), ААР алахәыла-корреспондентцәа, иара убас хаҭар-
накцәас иалху, ААР иаҵанакуа аиҿкаарақәа рнапхгаҩцәеи урҭ 
аҭҵаарадырразы рхаҭыԥуааи. 

ААР азеиԥш еизара азинмч амоуп, аӡбамҭа рыдыркылеит 
ҳәа иԥхьаӡахоит, уи аусура иалахәызар ААР алахәылацәа сиа-
ла рхыԥхьаӡарахьтә хыџьара ишаны ҩ-хәҭак (2/3) еиҵамкәа. 
Аӡбамҭа рыдыркылоит маӡала, ма иаарту бжьыҭирала ААР 
азеиԥш еизараҿы иҟоу рыбжьқәа реиҳарала. Хаҭалатәи азҵаа-
рақәа (ААР апрезидент, ААР апрезидент ихаҭыԥуаа, ААР 
алахәылацәа ралхрақәа уб. иҵ.) рыӡбоит ААР алахәылацәа 
азеиԥш еизараҿы маӡалатәи бжьыҭирала.

6.3. ААР алахәылацәеи ААР азеиԥш еизарахь инарышьҭуа 
аҭҵаарадырратә усзуҩцәеи ируалуп ААР азеиԥш еизара аусура 
рхы алархәра.

Ҳаҭыр зқәуи аҳәаанырцәтәии ААР алахәылацәа ААР  
азеиԥш еизара аусура рхы аладырхәуеит аилацәажәаратә бжьы 
азин рыманы.

ААР иалам азеиԥш еизара алахәылацәа ААР азеиԥш еизара 
аусура рхы аладырхәуеит аӡбаратә бжьы азин рыманы (ААР 
алахәыла иашацәеи алахәыла-корреспондентцәеи ралхра 
аламҵакәа).

6.4. ААР азеиԥш еизара: 
– ААР апрезидиум ажәалагалала иаднакылоит ААР 

Аԥҟаԥҵәа, иара убас Аԥҟаԥҵәа иаларгало аиҭакрақәа;
– ишьақәнарӷәӷәоит ААР ахь алхрақәа рзы аԥҟара, иара 

убас уи иаларгало аиҭакрақәа;
– далнахуеит ААР апрезидент ААР апрезидентс иалху 

ишьақәырӷәӷәаразы Аԥсны Ахада ишҟа днанашьҭуеит;
– иалнахуеит ААР апрезидент ихаҭыԥуаҩ, ААР акаде-

мик-маӡаныҟәгаҩ, ААР апрезидиум алахәылацәа;  
– иалнахуеит ААР алахәылацәа, ААР Аԥҟаԥҵәеи иара 

иаҵанакуа аиҿкаарақәа рыԥҟаԥҵәақәеи рыла акомиссиа-
қәа рхантәаҩцәа;

– иалнахуеит ААР аҟәшақәа ракадемик-маӡаныҟәгаҩцәа 
хәышықәса ҿҳәарас ирыҭаны;

– ишьақәнарӷәӷәоит ААР апрезидиум иалнахыз ААР 
иаҵанакуа аиҿкаарақәа рдиректорцәа;

– ишьақәнарӷәӷәоит ААР аҭҵаарадырратә усурақәа рхы-
рхарҭа хадақәа;

– ишьақәнарӷәӷәоит ииасыз ашықәс азы аҭҵаарадырратә 
еихьӡарақәа, аҭҵаарадырра-еиҿкааратә усуразы ААР 
апрезидиум аҳасабырбатә ажәахә;

– ирзыӡырҩуеит, ирыхцәажәоит ААР аҭҵаарадырратә 
еиҿкаарақәа раҳасабырбақәа, иара убас хазы игоу аҵа-
рауаа ражәахәқәа;

– ишьақәнарӷәӷәоит аспирантуреи адокторантуреи рзы 
аԥҟарақәа;

– иҳәаақәнаҵоит иааиуа афинанстә шықәсазы ААР 
биуџьеттә ԥарала аплан аиқәыршәареи аԥыжәаратә 
хыр харҭақәеи;

– ирылацәажәоит аҭҵаарадырратә, аҭҵаарадырра-еиҿкаа-
ратә зҵаатәқәа.

6.5. ААР азеиԥш еизара ааԥхьахалароуп иаҭаххацыԥхьаӡа, ама-
ла шықәсык ахь знык еиҵамкәа. ААР апрезидиум азеиԥш еизара 
анымҩаԥырго аҿҳәара рыланаҳәоит уи ааԥхьараҟынӡа жәохәымш 
шыбжьоу. Иаҭахханы иҟалозар, ААР азин амоуп, мчыбжьык иа-
лыршаны ААР азеиԥш еизара ааԥхьара. ААР апрезидент иажәа-
лагалала, ААР азеиԥш еизара азин амоуп асиа иарбоу алахәы-
лацәа рыбжьқәа хыџьара ишаны ҩ-хәҭак (2/3) еиҵамкәа иҟазар, 
маӡалатәи бжьыҭирала иалшоит ААР апрезидиуми, мамзаргьы 
хазы игоу уи алахәылацәеи русура аҿҳәараҟынӡа аанкыларазы 
ақәҵара адкылара, иаанхаз аҿҳәаразы алхра ҿыцқәа рымҩаԥгара.

ААР азеиԥш еизара маӡалатәи бжьыҭирала, ААР асиа 
иарбоу алахәылацәа рыбжьқәа хыџьара ишаны ҩ-хәҭак (2/3) 
еиҵамкәа иҟазар, иалшоит ААР апрезидент, уи ихаҭыԥуаҩ, 
ААР академик-маӡаныҟәгаҩ, ААР аҟәшақәа ракадемик-маӡа-
ныҟәгаҩцәа, ААР анапаҵаҟа иҟоу рдиректорцәа рзинмчқәа 
аҿҳәараҟынӡа инамгакәа раанкыларазы ақәҵара адкылара, урҭ 
Аԥсны Аҳәынҭқарра азакәанԥҵара еиларгазар, рыԥҟаԥҵәатә 
уалԥшьақәа нармыгӡазар.

ААР азеиԥш еизараҿы излацәажәо азҵаарақәа ААР апре-
зидиум ахь инаргоит ААР азеиԥш еизара алахәылацәа, ААР 
аҭҵаа радырратә еиҿкаарақәа рыҭҵаарадырратә хеилакқәа. ААР 
апрезидиум, иаагоу ажәалагалақәа ҳасаб рзуны, ишьақәнаргы-
лоит ААР азеиԥш еизара аилатәара амш азҵаатәқәа.

7. ААР апрезидиум

7.1. ААР апрезидиум иааиԥмырҟьаӡакәа аус зуа анапхга-
раҭара коллегиалтә усбарҭоуп. ААР апрезидиум, ААР азеиԥш 
еизара аҿаԥхьа аҳасабырба ҟанаҵоит. ААР апрезидиум ААР 
азеиԥш еизара аилатәарақәа рыбжьара, ишьақәыргылоу аԥҟа-
рала, иаднакылаз акырӡа зҵазкуа ақәҵарақәа рзы ажәахә ҟа-
наҵоит ААР азеиԥш еизараҿы.

ААР апрезидиум аилатәара мҩаԥгахар ҟалоит, иара алахәы-
лацәа реиҳараҩык алахәызар. Ақәҵара рыдыркылоит ААР 
апрезидиум алахәылацәа реилатәара иалахәыз маӡала, мам-
заргьы иаартны имҩаԥыргаз абжьқәа реиҳарала.

ААР апрезидиум шьақәгылазароуп алахәылацәа имшо 
рхыԥхьаӡарала, аха убриаан жәеизаҩык иреиҵамзароуп.

7.2. ААР апрезидиум маҵзурала иалахәуп ААР апрезидент, 
ААР авице-президент, ААР академик-маӡаныҟәгаҩ, ААР аҟә-
шақәа ракадемик-маӡаныҟәгаҩцәа, ААР апрезидент ихаҭыԥ-
уаҩ. ААР егьырҭ алахәылацәа ААР апрезидиум ахь иалырх-
уеит ААР алахәыла иашақәа рхыԥхьаӡара аҟынтә ААР азеиԥш 
еизараҿы маӡалатәи бжьыҭирала аизара иалахәу реиҳараҩык 
рыбжьы зырҭаз, ААР апрезидент иажәалагалала хәышықәса 
ҿҳәарас иаҭаны.

ААР апрезидиум аиҿкаара ҳәаақәҵахоит ААР апрезидиум 
алхразы ААР азеиԥш еизара ишьақәнарӷәӷәо аԥҟарала.

7.3. ААР апрезидент ихаҭыԥуаҩ, ААР академик-маӡаныҟә-
гаҩ, ААР апрезидиум егьырҭ алахәылацәа рыбжьара ана-
пынҵақәа реихшара шьақәнарӷәӷәоит ААР апрезидиум, ААР 
апрезидент иажәалагалала.

7.4. ААР апрезидиум аӡбамҭала, ААР апрезидиум хазы 
игоу азинмчқәа иҭахар ауеит ААР апрезидент, иара убас уи 
ихаҭыԥуаҩ.

7.5. ААР апрезидент иажәалагалала ААР азеиԥш еизара 
рхы иақәиҭнатәыр ауеит ААР апрезидиум хазы игоу алахәы-
лацәа. Убриаан (мамзаргьы даҽа мзызқәак рыла ААР апре-
зидиум алахәылацәа аҿҳәараҟынӡа инамгакәа ралҵра) ААР  
азеиԥш еизара иалшоит ААР  апрезидиум изаамҭанытәу 

алхрақәа рҟынӡа иаанхаз аҿҳәарала ААР апрезидиум алахәы-
ла ҿыццәа ралхра.

7.6. ААР апрезидиум аиҭалхраан ААР азеиԥш еизарахь 
инанагоит хәышықәса рыҩныҵҟала иҟанаҵаз азы аҳасабырба. 
ААР апрезидиум аилазаара зегьы аҿҳәараҟынӡа аиҭалхраан, 
аҳасабырба иара аус анауаз аҿҳәара ауп иаҵанакуа.

7.7. ААР апрезидиум:
– ААР азеиԥш еизара ааԥхьаразы ақәҵара аднакылоит;
– ААР азеиԥш еизара алхразы иқәнаргылоит: ААР апре-

зидент, уи ихаҭыԥуаҩ, ААР академик-маӡаныҟәгаҩ, 
ААР аҟәшақәа ракадемикцәа-маӡаныҟәгаҩцәа, ААР 
Аԥҟаԥҵәеи иара иаҵанакуа аиҿкаарақәа рыԥҟаԥҵәақәеи 
ркомиссиа ахантәаҩи ркандидатурақәа;

– ААР апрезидент, уи ихаҭыԥуаҩ, ААР академик-маӡа-
ныҟәгаҩ, ААР аҟәшақәа ракадемикцәа-маӡаныҟәгаҩцәа 
рнапынҵақәа рынагӡара рыднаҵоит урҭ рыҿҳәараҟынӡа 
иԥхьатәазар, мамзаргьы хымз инареиҳаны вбада русу-
рахь иҭымҵзар;

– далнахуеит ААР апрофессор, ААР ҳаҭыр зқәу адок-
тор, ААР ҳыҭыр зқәу алахәыла, ААР атәымтәылатәи 
алахәыла;

– ААР Аԥҟаԥҵәа адкыларазы, аԥсахрақәа ралагаларазы 
ажәалагалақәа азнархиоит, урҭ рышьаҭала ААР апрези-
дент ААР азеиԥш еизарахь ажәалагалақәа цәыригоит; 

– ишьақәнарӷәӷәоит ААР анапаҵаҟа иҟоу аиҿкаарақәа 
рыԥҟаԥҵәақәа, иара убас аҭҵаарадырратә институт 
итиптәу аԥҟарақәа;

– ААР анапаҵаҟа иҟоу аҭҵаарадырратә институтқәа реи-
ҳабацәа алнахуеит, ишьақәнарӷәӷәоит аҭҵаарадырратә 
усуразы аиҳабацәа рхаҭыԥуаа, ААР аҭҵаарадырратә 
еиҿкаарақәа рдиректорцәа ражәалагалала;

– ААР апрезидент иажәалагалала ишьақәнарӷәӷәоит 
аҭҵаарадырратә маҵзуреи асоциалтә усхки реиҿкаа-
рақәа реиҳабацәа;

– ирзыӡырҩуеит аҭҵаарадырратә, аҭҵаарадырра-еиҿкаа-
ратә усуразы ААР аҭҵаарадырратә еиҿкаарақәа реиҳа-

бацәа раҳасабырбақәа, иара убас аҵарауаа ражәахәқәа;
– аусмҩаԥгатәқәа аднакылоит Аԥсны Аҳәынҭқарра асо-

циалтә, акультуратә, атехнологиатә, аекономикатә рҿиа-
ра иадҳәалоу аҭҵаарадырратә усурақәа рылҵшәақәа 
рхархәаразы;

– иаднакылоит ААР апрезидиум, ААР апрезидент, ААР 
авице-президент, ААР академик-маӡаныҟәгаҩ, ААР 
апре зидент ихаҭыԥуаҩ, ААР аҟәшақәа ракадемик-маӡа-
ныҟәгаҩцәа, ААР алахәыла иашацәа (академикцәа), 
ААР алахәыла-корреспондентцәа, ААР анапаҵаҟа иҟоу 
аҭҵаарадырратә еиҿкаарақәа рдиректорцәа ралхразы 
аԥҟарақәа;

– иаднакылоит ААР азеиԥш еизара ашьақәгылазаашьазы 
аԥҟара;

– ишьақәнарӷәӷәоит адиссертациатә хеилакқәа;
– ишьақәнарӷәӷәоит адиссертациатә хеилакқәа рзы аԥҟа-

ра;
– аҭҵаарадыррақәа ркандидати рдоктори рдипломқәа 

рышьақәырӷәӷәаразы аԥҟарақәа;
– иаднакылоит аспирантуреи адокторантуреи рзы аԥҟа-

рақәа;
– ишьақәнарӷәӷәоит иара иаҵанакуа аиҿкаарақәа рыҭҵаа-

радырратә усура еизаку аплан;
– Аԥсны Аҳәынҭқарра азакәанԥҵара ишьақәнаргы-

ло аԥҟарала, ишьақәнарӷәӷәоит ААР-и уи иаҵанакуа 
аиҿкаарақәеи рштаттә сианҵақәа;

– ишьақәнарӷәӷәоит Аԥсны Аҳәынҭқарраҿы афундамен-
талтә, ацхыраагӡатә ҭҵаарадыррақәа рҭагылазаашьазы, 
аԥсуа ҵарауаа иаадырԥшыз акырӡа зҵазкуа аҭҵаарадыр-
ратә лҵшәақәа рзы есышықәсатәи аҳасабырба;

– ишьақәнарӷәӷәоит аҭҵаарадырра-еиҿкааратә, афи-
нанс-нхамҩатә усуразы есышықәсатәи аҳасабырба;

– ишьақәнаргылоит афундаменталтә ҭҵаарадыррақәа, 
иара убас аԥшааратә ҭҵаарақәа рхырхарҭақәа рзы ажәа-
лагалақәа;

– ишьақәнарӷәӷәоит ААР аҭҵаарадырратә еиҿкаарақәа 

рус ура амҩаԥысшьа апринцип хадақәа, ААР аҭыжьым-
ҭақәа рзы аԥҟарақәа, урҭ ирыларгало аԥсахрақәа;

– Аԥсны Аҳәынҭқарра азакәанԥҵареи абри Аԥҟаԥҵәеи 
ишьақәдыргыло аԥҟарала, Аԥсны Аҳәынҭқарра Амини-
стрцәа Реилазаара ақәыршаҳаҭны ақәҵара аднакылоит, 
ААР иаҵанакуа аиҿкаарақәа раԥҵареи, реиҭакреи, 
раԥыхреи рзы, ишьақәнарӷәӷәоит урҭ рыԥҟаԥҵәақәа, 
ААР иарҭо Аԥсны Аминистрцәа Реилазаара ишьақәнар-
ӷәӷәо ареестр иарбоу амазара рыднаԥхьаӡалоит, убарҭ 
реиҿкаарақәа рганахьала амазара феидала ахархәара 
иахылаԥшуеит;

– Аԥсны Аҳәынҭқарра Аминистрцәа Реилазаара ақәы-
ршаҳаҭны, аӡбамҭа ҟанаҵоит ААР-и уи иаҵанакуа 
аиҿкаа рақәеи аамҭала рхы иадмырхәо амазара, аахәара 
азин рымҭакәа, қьырала рыҭаразы;   

– иазгәанаҭоит ААР аилазаараҿы ҿыц иаԥҵахо аҭҵаара-
дырратәи арҵаратәи еиҿкаарақәа русура ахырхарҭа ха-
дақәа;

– хәҭа-хәҭала ишьақәнарӷәӷәоит ААР аҭҵаарадырратә 
еиҿкаарақәа рыбжьара абиуџьет аҟынтә иоурышьҭуа 
амалқәа реизшара, Аԥсны Аҳәынҭқарра Аминистрцәа 
Реилазаара ишьақәнарӷәӷәо аҭҵаарадырратә усурақәа 
рпрограмма инақәыршәаны;

– иазнархиоит, изыхәҭоу аусбарҭақәа рахь инанагоит 
иааиуа анаҩстәи ашықәс азы ААР ԥарала аиқәыршәа-
разы ажәалагалақәа, Аԥсны Аҳәынҭқарра абиуџьеттә 
закәанԥҵара инақәыршәаны;

– иаанаԥхьоит аҭҵаарадырратә симпозиумқәа (аконфе-
ренциақәа, аилацәажәарақәа рахь), еиҿнакаауеит аҭҵаа-
ратә експедициақәа;

– ишьақәнарӷәӷәоит ААР апрезидент ихаҭыԥуаҩ иканди-
датура;

– напхгара анаҭоит ААР аҭыжьратә усура, ААР аҭыжь-
ратә усуразы, аҭыжьымҭақәа раанкыларазы, ақәҵа-
ра аднакылоит, амаҵура ианаҭоит аредактор хада-
цәа, ишьақәнарӷәӷәоит ААР апрезидиум анапхгара-

ла иҭрыжьуа ажурналқәа рредакциатә еилазаарақәа;
– иазгәанаҭоит, иагьымҩаԥнагоит ААР жәларбжьаратәи 

аимадарақәа, ААР-и, жәларбжьаратәи аҭҵаарадыр-
ратә еиҿкаарақәеи, аҭҵаарадыррақәа ракадемиақәеи, 
аҳәаанырцәтәи егьырҭ аҭҵаарадырратә еиҿкаарақәеи 
рыҭҵаа радырратә еимадарақәа;

– иналукааша аҭҵаарадырратә усумҭақәа, аартрақәа, аҿы-
цаԥшьгарақәа рзы Аԥсны иналукааша аҵарауаа рыхьӡ 
зху амедалқәа, апремиақәа аԥнаҵоит, иагьрананашьоит, 
иара убасгьы аҵарауаа ҿарацәеи иреиҳау аҵараиурҭақәа 
рстудентцәеи иреиӷьӡоу аҭҵаарадырратә усумҭақәа рзы 
апремиақәа зцу амедалқәа рананашьоит;

– ААР Аԥҟаԥҵәеи уи иаҵанакуа аиҿкаарақәа рыԥҟаԥ-
ҵәақәеи рыла, акомиссиа ахантәаҩы иажәалагалала, 
ишьақәнарӷәӷәоит убри акомиссиа аилазаара;

– иахылаԥшуеит ААР аиҿкаарақәеи, аусҳәарҭақәеи, 
амаҵурауааи абри Аԥҟаԥҵәа рықәныҟәашьа;

– иахылаԥшуеит ААР аҟны аҳәынҭқарратә, амаҵзу-
ратә, акоммерциатә маӡақәа, Аԥсны Аҳәынҭқарра 
азакәанԥҵара иазԥхьагәанаҭо аинтеллекттә хатәмал 
аоб иектқәа рыхьчаразы ахыдҵақәа рынагӡара;

– азин амоуп (иреиҳаӡоу аттестациатә комиссиа аԥҵахаан-
ӡа) адиссертациатә хеилакқәа рықәҵарақәа рышьақәы-
рӷәӷәара, аҭҵаарадырратә ҩаӡарақәа шрыхҵоу шьақә-
зырӷәӷәо адипломқәа рыҭара, насгьы атәым ҳәынҭқар-
рақәа рҿы ирыҭоу аҭҵаарадыррақәа ркандидати рдок-
тори рдипломқәа разхаҵареи рышьақәырӷәӷәареи;

– иаднакылоит атәым ҳәынҭқаррақәа рҿы ирыҭоу аҭҵаа-
радыррақәа ркандидати рдоктори рдипломқәа разхаҵа-
реи рышьақәырӷәӷәареи рзы аԥҟарақәа;

– рҭыԥ иқәнаҵоит абри Аԥҟаԥҵәала иаду анапынҵақәа 
рахь иаҵанакуа егьырҭ азҵаарақәа.

7.8. ААР апрезидиум аҿы иаԥҵахар ауеит ахеилакқәа, аи-
лакқәа, акомиссиақәа (иара убас аревизиатәи анхарҭатәи ко-
миссиақәа), егьырҭ аилацәажәаратә усбарҭақәа. ААР апре-
зидиум амаҵзура ианаҭоит ахеилакқәа, аилакқәа, акомис-

сиақәа рхантәаҩцәа, иагьышьақәнарӷәӷәоит урҭ реилазаара.
7.9. Иара азинқәа аҳәаақәа ирҭагӡаны, ААР ақәҵарақәа ад-

накылоит.

8. ААР апрезидент

8.1. ААР апрезидент ААР аусура зегьы азеиԥшлатәи ҷыда-
латәи напхгара азҭо, иреиҳаӡоу маҵурауаҩуп.

ААР апрезидент хаҭала аҭакԥхықәра идуп ААР ана-
пынҵақәеи ауснагӡатәқәеи ралыршаразы.

8.2. ААР апрезидент Аԥсны Аҳәынҭқарра азакәанԥҵареи 
абри Аԥҟаԥҵәеи ишьақәдыргыло изинмчқәа ирҭагӡаны, ААР 
апрезидиум инаҭо егьырҭ азинмчқәагьы налаҵаны:

– напхгара аиҭоит ААР есымшааиратә усура;
– гәраргагада аус иуеит ААР ахьӡала;
– ААР апрезидиум ақәыршаҳаҭны, ААР азеиԥш еизара 

ахәаԥшырц иадигалоит ААР Аԥҟаԥҵәа, уи аиҭакрақәа 
ралагалара;

– имҩақәиҵоит амазара, ААР афинанстә малқәагьы 
убрахь иналаҵаны;

– хантәаҩра иуеит ААР азеиԥш еизареи апрезидиуми реи-
латәарақәа рҟны;

– иалиршоит Аԥсны Аҳәынҭқарра Афинансқәа рминстр-
ра иатәу Аказначеитә усбарҭаҿы аҳасабкратә хыԥхьаӡа-
ларҭақәа раартра;

– ААР акадртә политика аиҿкаара, анагӡара напхгара 
аиҭоит;

– напхгара аиҭоит ААР апрезидиум аппарат;
– ААР апрезидиум ахь ашьақәырӷәӷәаразы инеигоит 

ААР апрезидиум аппарат аилазаареи ААР иаҵанакуа 
аиҿкаарақәеи рштаттә сианҵақәа;

– инапы рыҵаиҩуеит ААР-и егьырҭ аҭҵаарадырратә 
еиҿкаарақәеи ирыбжьарҵо аиқәышаҳаҭрақәа;

– ААР азеиԥш еизарахь инеигоит ААР апрезидиум 
алахәылацәа аҿҳәараҟынӡа инамгакәа рзинмчқәа шаан-
кылоу азы, алахәыла ҿыццәа ралхразы ажәалагалақәа;

– ААР апрезидиум ақәыршаҳаҭны, амаҵзура деиҭоит 
ААР апрезидент ихаҭыԥуаҩ, ишьақәиргылоит уи иусу-
ра ахырхарҭақәеи изинмчқәеи;

– ААР анапаҵаҟа иҟоу аиҿкаарақәа реиҳабацәеи иареи 
аџьатә еиқәышаҳаҭрақәа рыбжьеиҵоит;

– ААР апрезидиум ақәыршаҳаҭны, ААР аҭҵаарадырратә 
маҵзуреи ассоциалтә усхки реиҿкаарақәа рнапхгаҩцәа 
амаҵура иахаиргылоит;

– ААР апрезидиум аппарат аилазааратә ҟәшақәа (аус-
барҭақәа, зхала иҟоу аҟәшақәа) рнапхгаҩцәа аиҭоит, урҭ 
аџьшьара, ма лахьы риҭоит;

– ААР аусзуҩцәа аҳамҭақәа, аԥаратә премиақәа ранаи-
шьоит, аџьшьара риҭоит;

– абри Аԥҟаԥҵәа иахылҿиаауа егьырҭ анапынҵақәагьы 
наигӡоит.

8.3. ААР апрезидент азин имоуп изинмчқәа рыхәҭақәак 
ААР авице-президенти, ААР академик-маӡаныҟәгаҩи, ААР 
апрезидент ихаҭыԥуаҩи рыҭара, усеиԥш аҟаҵара Аԥсны 
Аҳәынҭқарра азакәанԥҵареи абри Аԥҟаԥҵәеи иалдыршозар.

8.4. ААР апрезидент аҭакԥхықәра идуп иусмҩаԥгатәқәа 
рзы, Аԥсны Аҳәынҭқарра иазԥхьагәанаҭо аԥҟарала.

8.5. ААР апрезидент, изинмчқәа нагӡо, адҵақәа ҭижьуеит, 
Аԥсны Аҳәынҭқарра азакәанԥҵареи абри Аԥҟаԥҵәеи рыд-
ҵақәа ирықәымшәо, ААР иаҵанакуа аҭҵаарадырратә еиҿкаа-
рақәа рыдҵақәа ааникылоит. 

8.6. ААР апрезидент даҽа напхгаратә маҵзура ҭыԥк ааним-
кылозароуп, аҭҵаарадырреи аҵареи рҟны ада.

8.7. ААР апрезидент далырхуеит ААР алахәыла иашақәа 
(академикцәа) рхыԥхьаӡарахьтә ААР апрезидиум ажәалага-
лала, ААР иахагылоу апрезидент изинмчқәа рыҿҳәара анҵәа-
ра мызкы шагу, ААР азеиԥш еизараҿы маӡалатәи бжьыҭи-
рала, хәышықәса изыԥҵәаны, дагьышьақәирӷәӷәоит Аԥсны 
Аҳәынҭқарра Ахада.

ААР апрезидент иалхшьа ҳәаақәырҵоит абри Аԥҟаԥҵәеи 
ААР апрезидиум иаднакылаз ААР апрезидент иалхрақәа рзы 
аԥҟареи.

ААР апрезидентс дықәыргылазар ауеит Аԥсны Аҳәынҭқар-
ра атәылауаҩ, ААР алахәыла иаша (академик), даҽа ԥынгы-
лақәак азԥхьагәаҭамзар, Аԥсны Аҳәынҭқарра азакәанԥҵарала.

ААР апрезидент иҭыԥ ахь акандидатцәа рықәыргылареи 
рыхәаԥшреи напаркхароуп ААР иахагылоу апрезидент изин-
мчқәа рыҿҳәара нҵәаанӡа ҩымз ирхымгакәа.

ААР апрезидент иҭыԥ ахь акандидатцәа рықәыргылареи 
рыхәаԥшреи азинмч амоуп ААР апрезидиум, уи аилазаара иа-
лам ААР алахәыла иашақәа (академикцәа). ААР апрезидиум 
азинмч амоуп сиала иарбоу рахьтә хыџьара ишаны ҩ-хәҭак 
(2/3) алахәызар. ААР апрезидиум рыхцәажәоит акандидату-
рақәа зегьы, урҭ рганахьала маӡалатәи бжьыҭирала ргәаана-
гара аадырԥшуеит, убри ашьҭахь иазгәаҭахоит ААР азеиԥш 
еизараҿы ААР апрезидент иалхрақәа ррыцхә.

ААР апрезидиум акандидатура алнахуеит ААР азеиԥш еи-
зараҿы ААР алахәылацәа рзеиԥш хыԥхьаӡарахьтә хыџьара 
ишаны ҩ-хәҭак (2/3) еиҵамкәа иҟазар. Аилатәара иалахәуп 
ААР апрезидиум алахәылацәа реиҳараҩык иқәдыргылаз, иагь-
зыдгылаз акандидатура ААР азеиԥш еизарахь инарышьҭуеит 
алхразы, акандидат ихаҭа дақәшаҳаҭзар, уажәтәи апрезидент 
иҿҳәара мызкы шагу. 

ААР апрезидиум иқәнаргылаз акандидат ААР азеиԥш еиза-
раҿы далырхуеит маӡалатәи бжьыҭирала алахәылацәа рзеиԥш 
хыԥхьаӡарахьтә хыџьара ишаны ҩ-хәҭак (2/3) еиҵамкәа иҟа-
зар. Президентс далхуп ҳәа дыԥхьаӡахоит зыбжьы зҭиуа ААР 
алахәылацәа рхыԥхьаӡарахьтә абжьқәа реиҳарак зауз акандидат.

ААР апрезидент дырзалымхызар (мамзаргьы «идгыла-
зи» «иҿагылази» абжьқәа еиҟарахазар), ААР апрезидентрахь 
алхра ҿыцқәа азгәаҭахоит ААР апрезидиум аҟны  мызкы аҩ-
ныҵҟала. ААР азеиԥш еизараҿы иалрымхыз акандидат ААР 
апрезидиум аҟны ҩынтәны алхрақәа ихы рылаирхәырц зал-
шом.

8.8. Азеиԥш еизараҿы иалырхыз ААР апрезидент имаҵзура 
дахагылоит Аԥсны Аҳәынҭқарра Ахада данышьақәирӷәӷәа-
лак ашьҭахь. Аԥсны Аҳәынҭқарра Ахада имаҵзураҿы 
дшьақәирӷәӷәаанӡа, ААР азеиԥш еизараҿы иалырхыз апре-

зидент, инаигӡоит ААР апрезидент инапынҵақәа (анаҩс –  
азеиԥш еизараҿы иалырхыз ААР апрезидент). ААР азеиԥш 
еизараҿы иалырхыз ААР апрезидент Аԥсны Аҳәынҭқарра 
Ахада дшьақәимырӷәӷәазар, ҿыц иалххо ААР апрезидиум 
иара алахәылацәа рахьтә аӡәы ААР апрезидент инапынҵақәа 
рынагӡаҩыс дҟанаҵоит. ААР апрезидент ҿыц иалхрақәа мҩаԥ-
гахароуп Аԥсны Аҳәынҭқарра Ахада убри аӡбамҭа анидикы-
лаз инаркны фымз ирхымгакәа.

ААР иахагылоу апрезидент иҿҳәараҟынӡа дыԥхьатәар, 
ААР апрезидент инапынҵақәа наигӡоит ААР авице-прези-
дент, ААР азеиԥш еизараҿы ААР апрезидент изаамҭанытәым 
иалхрақәа ҟалаанӡа.

8.9. ААР азеиԥш еизараҿы иалырхыз ААР апрезидент 
анаҩстәи ААР азеиԥш еизарахь инеигоит ААР апрезидиум 
алахәылацәа рхыԥхьаӡарахьтә ихаҭыԥуаҩ икандидатура. ААР 
азеиԥш еизара азинмч амоуп аизара алахәылацәа рзеиԥш-
хыԥхьаӡара хыџьара ишаны ҩ-хәҭак (2/3) еиҵамкәа иҟазар. 
Далхуп ҳәа дыԥхьаӡоуп абжьыҭира зхы алазырхәыз рахьтә 
еиҳаны абжьқәа зауз. ААР апрезидент ихаҭыԥуаҩ далырхуеит 
маӡалатәи бжьыҭирала хәышықәса ҿҳәарас иҭаны.

ААР иахагылоу апрезидент ихаҭыԥуаҩ иҿҳәараҟынӡа 
дыԥхьатәар, ААР апрезидиум азин амоуп, изаамҭанытәым аи-
зараҿы алхрақәа ҟалаанӡа, ААР Апрезидент ихаҭыԥуаҩ ина-
пынҵақәа рынагӡаҩыс апрезидиум иалоу аӡәы иҟаҵара.

8.10. ААР академик-маӡаныҟәгаҩ далырхуеит маӡалатәи 
бжьыҭирала хәышықәса ҿҳәарас иҭаны, ААР азеиԥш еизараҿы 
иалырхыз ААР апрезидент иажәалагалала, ААР алахәыла иа-
шақәеи (академикцәеи), мамзаргьы ААР алахәыла-коррес-
пондентцәеи рхыԥхьаӡарахьтә. ААР академик-маӡаныҟә-
гаҩ иалхрақәа мҩаԥыргоит ААР азеиԥш еизара алахәылацәа  
рзеиԥш хыԥхьаӡарахьтә хыџьара ишаны ҩ-хәҭак (2/3) еиҵам-
кәа иҟазар. Далхуп ҳәа дыԥхьаӡахоит абжьыҭира зхы алазы-
рхәыз рхыԥхьаӡарахьтә абжьқәа реиҳарак зауз. 

ААР апрезидент аамҭала иусураҿы даныҟам, уи ина-
пынҵақәа, иуалԥшьақәа нарыгӡоит ихаҭыԥуаҩ, мамзаргьы ака-
демик-маӡаныҟәгаҩ.

ААР академик-маӡаныҟәгаҩ ААР азеиԥш еизарақәеи ААР 
апрезидиум аилатәарақәеи азирхиоит, дахылаԥшуеит ААР 
азеиԥш еизареи ААР апрезидиуми рықәҵарақәа рынагӡашьа, 
ААР апрезидент идҵақәа шынарыгӡо. Еиҿикаауеит ААР апре-
зидиум аҳасабырба азыҟаҵара аимадарақәа шьақәиргылоит 
Аԥсны аҳәынҭқарратә уҳәа егьырҭ аусбарҭақәа рҟны.

ААР академик-маӡаныҟәгаҩ иҿҳәараҟынӡа дыԥхьатәар, 
ААР апрезидиум азин амоуп, изаамҭанытәым ААР азеиԥш еи-
зара мҩаԥгахаанӡа ААР академик-маӡаныҟәгаҩ инапынҵақәа 
рынагӡаҩыс даҽаӡәы иҟаҵара.

ААР апрезидент ихаҭыԥуаҩ ААР апрезидиум аҟны дшьақә-
дырӷәӷәоит ААР, апрезидент иажәалагалала. 

ААР апрезидент ихаҭыԥуаҩ инапы ианырҵар ауеит ААР 
апрезидент иԥҟаԥҵәатә зинмчқәа рыхәҭак. ААР апрезидент 
ихаҭыԥуаҩ изы Аԥҟара аднакылоит ААР апрезидиум.

9. ААР алахәылацәа рзинқәа, рнапынҵақәа

9.1. ААР ирыхнаҵоит ААР алахәыла иаша (академик), 
ААР алахәыла-корреспондент, ААР ҳаҭыр зқәу алахәыла, 
ААР аҳәаанырцәтәи алахәыла, ААР апрофессор, ААР ҳаҭыр 
зқәу адоктор ҳәа иреиҳаӡоу академиатә ҭҵаарадырратә хьӡқәа. 
Иреиҳау академиатә хьӡқәа рхырҵоит рыԥсы ахьынӡаҭоу, иа-
гьышьақәдырӷәӷәоит адипломқәа рыла.

ААР алахәыла иашақәа (академикцәа), ААР алахәы-
ла-корреспондентцәа рхыԥхьаӡара шьақәиргылоит Аԥсны 
Аҳәынҭқарра Ахада, ААР апрезидиум ажәалагалала.

9.2. ААР алахәыла иашақәас (академикцәас) иалхзар ауеит 
Аԥсны Аҳәынҭқарра атәылауаа, аҭҵаарадыррақәа рдоктор 
ҳәа аҵаратә хьӡы змоу, аҭҵаарадырра арҿиараҿы алагамҭа ду 
ҟазҵаз, аҭҵарадырратә ҵак ду змоу, жәларбжьаратәи азхаҵара 
зауз аусумҭақәа рыла изырбеиаз аҵарауаа.

ААР алахәыла-корреспондентцәас иалхзар ауеит Аԥсны 
Аҳәынҭқарра атәылауаа, аҭҵаарадыррақәа рдоктор ҳәа аҵа-
ратә хьӡы змоу, зҵакы дуу аусумҭақәа рыла аҭҵаарадырра зыр-
беиаз еицырдыруа аҵарауаа.

9.3. ААР ҳаҭыр зқәу лахәылацәас иалхзар ауеит Аԥсни, 
мамзаргьы аҳәаанырцәтәи атәылақәеи рҿы еицырдыруа аҵа-
рауаа, ашәҟәыҩҩцәа, ауаажәларратә уҳәа егьырҭ аусзуҩцәа, 
ААР аусура иацхраауа, Аԥсны Аҳәынҭқарра амилаҭтә еконо-
микеи, акультуреи, аҵареи рырҿиараҿы, аҳәынҭқарра аргыла-
раҿы алагала ду ҟазҵаз.

ААР атәымтәылатәи лахәылацәас иалхзар ауеит зусурала 
Аԥсны иамадоу аҳәаанырцәтәи аҵарауаа, аҭҵаарадыррақәа 
рдоктор ҳәа аҵаратә хьӡы змоу, адунеи аҿы иазхарҵахьоу 
аҭҵаарадырратә лҵшәақәа рыла аҭҵаарадырра зырбеиаз, Аԥс-
ны аҭҵаарадырратә, акультуратә ԥсҭазаараҿы алагала ҟазҵаз, 
Аԥсны аҭҵаарадырра арҿиара иацхраауа.

ААР ҳаҭыр зқәу адокторс, ААР ҳаҭыр зқәу апрофессорс 
иалхзар ауеит Аԥсни, мамзаргьы аҳәаанырцәтәи атәылеи рҵа-
рауаҩ, рҳәынҭқарратә, руаажәларратә усзуҩ, ААР аусура иа-
цхраауа.

ААР алахәылацәа, акыршықәса аҳәаанырцә инхо, аус зуа, 
зыԥҟаԥҵәатә напынҵақәа назмыгӡо, ААР алхрақәа зхы рыла-
зырхәуа алахәылацәа рхыԥхьаӡара иаларҵом.

9.4. ААР алахәыла иашақәеи (академикцәеи) ААР алахәы-
ла-корреспондентцәеи рыԥсы ахьынӡаҭоу академиатә уала-
фахәы роуеит. Уи ашәага-зага шьақәнаргылоит ААР апрези-
диум, ишьақәнарӷәӷәоит Аԥсны Аҳәынҭқарра Аминистрцәа 
Реилазаара.

9.5. ААР алахәыла иашақәеи (академикцәеи) ААР алахәы-
ла-корреспондентцәеи азин рымоуп:

– ААР аганахьала иара иатәу аиҿкаарақәа руак аҟны, 
дара злоу ААР аҟәша ибзиоуп ҳәа зыхнаҳәаахьоу, хаҭа-
ла дара инарыгӡо, мамзаргьы еиҿыркаауа аҭҵаарадыр-
ратә усурақәа рзы аҭагылазаашьақәа рыҭара;

– ААР апрезиденти, ААР апрезидиуми, мамзаргьы дара 
злоу ААР аҟәшеи ахәаԥшырц азы аҭҵаарадырратә, 
аҭҵаарадырра-еиҿкааратә зҵаарақәа рнагара, иара 
убас ААР апрезидиум ала ААР азеиԥш еизараҿы иа-
лацәажәарц азҵаарақәа рынашьҭра, урҭ рҭакқәа риу-
ра;

– ААР апрезидиум аилатәарақәа рҿы аилацәажәаратә 
бжьы азин рыманы урҭ рыҽрылархәра;

– ахәаԥшразы дара инаргаз азҵаарақәа рыхцәажәараан, 
мамзаргьы дара русура алацәажәараан ААР анапхгара 
аусбарҭақәа реилатәарақәа рыҽрылархәра;

– азеиԥшакадемиатә ҭҵаарадырратә, аҭҵаарадырра- 
еиҿкааратә усмҩаԥгатәқәа рхалархәра;

– ААР-и, уи иатәу аҭҵаарадырратә еиҿкаарақәеи, ААР 
анапаҵаҟа иҟоу егьырҭ аиуристтә хаҿқәеи русура атәы 
зҳәо аинформациа аиура, ААР апрезидиум ишьақәнар-
гыло аԥҟарала изыхәҭоу аофициалтә қьаадқәа рыхәа-
ԥшра, реилкаара;

– хаҭала иалеиҵаз арзаҳал инақәыршәаны, ААР алахәы-
ла изинмчқәа хатәгәаԥхарала рышьҭаҵара, уи аилазаара 
алҵра.

9.6. ААР ҳаҭыр зқәуи, ААР аҳәаанырцәтәи алахәылацәеи 
азин рымоуп:

– азеиԥшакадемиатә ҭҵаарадырратә, аҭҵаарадырра- 
еиҿкааратә усмҩаԥгатәқәа рыҽрылархәра;

– аилацәажәаратә бжьыла ААР азеиԥш еизара аусура рхы 
алархәра;

– ААР апрезидиум ишьақәнаргыло аԥҟарала, ААР аусу-
разы аинформациа аиура;

– хаҭала иалеиҵо арзаҳал ала, ААР ҳаҭыр зқәуи, мамзар-
гьы ААР аҳәаанырцәтәи алахәылацәеи рзинмчқәа хатә-
гәаԥхарала рышьҭаҵара.

9.7. ААР алахәыла иашақәеи (академикцәеи) ААР алахәы-
ла-корреспондентцәеи ируалуп:

– хаҭала инарыгӡо аҭҵаарадырратә усурақәа рыла, аҭҵаа-
радырра аихьӡара ҿыцқәа рыла арбеиара, аҭҵаарадыр-
ра-еиҿкааратә усура напхгараҭара аҽалархәра;

– ААР аҿаԥхьа ишьҭоу ауснагӡатәқәа рымҩаԥгара, аусура 
ахырхарҭа хадақәа рынагӡара активла аҽалархәра;

– аҭҵаарадырра аихьӡарақәа раларҵәара, рынагӡара ац-
храа ра, аҭҵаарадырратә усзуҩцәеи азанааҭдырцәеи ра-
зыҟаҵара, рквалификациа аизырҳара ҽышәала ацхраара;

– ААР апрезиденти ААР апрезидиуми рнапынҵақәа ры-
нагӡара;

– ААР азеиԥш еизара аусуреи ААР анапхгареи русбар-
ҭақәа рықәҵарақәа рынагӡаразы имҩаԥырго аусқәа 
рыҽрылархәра;

– аҭҵаарадырратәи, аҭҵаарадырра-еиҿкааратәи усуразы 
ААР апрезидиум ахь шәҟәыла аҳасабырба есышықәса 
анагара;

– абри Аԥҟаԥҵәа ақәныҟәара.
9.8. ААР алахәыла иашақәеи (академикцәеи) ААР алахәы-

ла-корреспондентцәеи ралхрақәа мҩаԥысуеит ААР азеиԥш 
еизараҿы, хышықәса рахь знык еиҳамкәа, аҿҳәарақәагьы аз-
гәазҭо ААР апрезидиум ауп.

Алхрақәа анымҩаԥырго аамҭа, азанааҭқәа зызку, занааҭ-
цыԥхьаӡа иҭацәу аҭыԥқәа рхыԥхьаӡара шьақәнаргылоит ААР 
апрезидиум, Аԥсны Аҳәынҭқарра Ахада иҳәаақәиҵо иҭацәу 
аҭыԥқәеи урҭ ирыцло аҭыԥқәеи ҳасаб рзуны.

9.9. Алхрақәа рымҩаԥгаразы ААР апрезидиум адырраҭара 
ркьыԥхьуеит аҳәынҭқарратә газеҭқәа, ААР асаит аҿы алхрақәа 
мҩаԥыргаанӡа ҩымз шыбжьоу иахымгакәа.

9.10. ААР алахәыла иашақәеи (академикцәеи) ААР алахәы-
ла корреспондентцәеи ркандидатурақәа рықәыргылара азин 
рымоуп аҭҵаарадырратә еиҿкаарақәеи, иреиҳау аҵараиур-
ҭақәеи рыҭҵаарадырратә хеилакқәеи. Аусҳәарҭақәеи аиҿкаа-
рақәеи рыхьӡала акандидатцәа ықәдыргылоит аҭҵааратә, 
аҭҵаарадырра-техникатә хеилакқәа реилатәарақәа рҿы, маӡа-
латәи абжьыҭираан абжьқәа реиҳарала. ААР алахәыла иаша-
рахь (академикрахь) акандидатцәа рықәыргылара азин рыҭа-
хоит иара убас ААР алахәыла иашақәа (академикцәа), ААР 
алахәылара-корреспондентрахь – ААР алахәылацәа.

ААР алахәыла иашақәа (академикцәа), еиҳарак ААР ала-
хәыла-корреспондентцәа рхыԥхьаӡарахьтә ауп иахьалырхуа.

ААР академикреи ААР алахәыла-корреспондентреи рзы 
акандидатцәа рыхьӡқәа шәҟәыла ирыцҳауеит ААР апрезиди-
ум ахь, алхрақәа рзы адырра аныҟаҵаха аҽны инаркны мызкы 
аҩныҵҟала.

Иқәыргылоу, ашәҟәы иҭаҩу акандидатцәа рыхьӡқәа 
ркьыԥхьуеит алхрақәа рымҩаԥгаразы мызкы шыбжьоу. 
Алхрақәа рылҵшәақәа рнылоит акьыԥхьи ААР асаити.

9.11. ААР алахәылацәа алырхуеит ААР азеиԥш еизараҿы 
маӡалатәи бжьыҭирала, ашәҟәы иҭагалоу акандидатцәа рахьтә. 
ААР Азеиԥш еизара азинмч амоуп рзеиԥшхыԥхьаӡара хынтә 
ишаны ҩ-хәҭак (2/3)  еиҵамкәа иҟазар.

ААР алахәыла иашақәас (академикцәас), ААР алахәы-
ла-корреспондентцәас иалхуп ҳәа иԥхьаӡахоит абжьыҭира зхы 
алазырхәыз ААР алахәылацәа рыбжьқәа еиҳаны изауз аканди-
датцәа.

9.12. ААР азеиԥш еизараҿы, ААР алахәыла иашақәа (ака-
демикцәа) аналырхуа, абжьыҭира азин рымоуп ААР алахәы-
ла иашақәа (академикцәа), ААР алахәыла-корреспондентцәа 
ралхрақәа раан – ААР алахәыла иашақәеи (академикцәеи) 
ААР алахәыла-корреспондентцәеи.

Абжьыҭира иалахәу рсиа шьақәнаӷәӷәоит ААР апрезидиум.

10. ААР аҭҵаарадырратә еиҿкаарақәа

10.1. ААР иаҵанакуа аҭҵаарадырратә еиҿкаарақәа иреи-
уоуп аҭҵаарадырратә институтқәа (ААР АИ). Урҭ хықәкы 
хадас ирымоуп афундаменталтә, ахархәаратә ҭҵаарақәа 
рымҩаԥгара. ААР апрезидиум ақәҵарала, ААР Аинститутқәа 
статусла ираҟаратәхар ауеит егьырҭ аҭҵаарадырратә еиҿкаа-
рақәагьы. Урҭ хықәкыс ирымоуп аҭҵаарадырратә, мамзаргьы 
аҭҵаарадырра-техникатә усура анагӡара, ахархәаратә ҭҵаа-
радырратә усурақәа рымҩаԥгара, аҭҵаарадырратә кадрқәа ра-
зыҟаҵара. ААР Аинститутқәа рҟны ахархәаратә ҭҵаарадыр-
ратә усурақәа рынагӡаразы еиҿкаахар ауеит аҟәша ҿыцқәа. 
ААР Аинститутқәа рструктураҿы ирымазар ауеит аҭҵаа-
радырратә, аҭҵаарадырра-ҵаратә центрқәа, акафедрақәа, 
аинформациа-библиотекатә центрқәа, амузеиқәа, архивқәа, 
егьырҭ аҟәшақәа.

ААР Аинститутқәа еиҿкаахоит ҭҵаарадырра-усхктә прин-
ципла.

10.2. ААР Аинститут ииуристтә хаҿуп. ААР анапаҵаҟа 
иҟоу биуџьеттә ҭҵаарадырратә усбарҭоуп.

10.3. ААР Аинститут дахагылоуп аҵарауаа нагақәа иреи-
уоу, аҵаратә хьӡы змоу, аус зуа адиректор изинмчқәа нҵәаанӡа 
мызкы шыбжьоу, аҭҵаарадырратә усзуҩцәа ргәаанагара ҳасаб 
азуны, ААР апрезидиум иалнахуа адиректор.

ААР Аинститут адиректор иалхрақәа рзы адырраҭара 
акьыԥхьуеит амассатә информациа ахархәагақәеи ААР асаити 
рҟны. Акандидатурақәа рықәыргылара иалагоит аус зуа ади-
ректор изинмчқәа рыҿҳәара хымз шагу иахмырԥакәа.

ААР Аинститут аҭҵаарадырратә усзуҩцәа рколлектив  
азеиԥш еизараҿы ААР Аинститут адиректор иҭыԥ ахь аканди-
датцәа рықәыргылара азин рымоуп: ААР Аинститут аҵарауаа 
рхеилаки аҭҵаарадырратә ҟәшақәеи, иара убас ААР Аинсти-
тут ахырхарҭала ААР апрезидиум алахәылацәеи ААР алахәы-
ла иашақәеи (академикцәеи).

ААР Аинститут адиректор (адиректор хада) иҭыԥ ахь 
иқәыр гылахар ауеит Аԥсны атәылауаа, аҵаратә ҩаӡара змоу, 
Аԥсны Аҳәынҭқарра азакәанԥҵарала даҽакы азԥхьагәаҭамзар.

Иқәыргылоу акандидатцәа зегьы ирыхәаԥшуеит ААР 
Аинститут аҭҵаарадырратә усзуҩцәа рзеиԥш еизара (аконфе-
ренциа) аҟны. Азеиԥш еизара (аконференциа) азинмч амоуп 
аҭҵаа радырратә усзуҩцәа (аконференциа аделегатцәа) сиала 
реилазаарахьтә хыџьара ишаны ҩ-хәҭак (2/3) еиҵамкәа иа-
лахәызар. Азеиԥш еизара иалахәу ицәырҵуа акандидатурақәа 
рзы ргәаанагара рҳәоит. Акандидатцәа рықәыргылара мҩаԥы-
суеит маӡалатәи бжьыҭирала. Абжьыҭира алҵшәақәа аарыцҳа-
уеит ААР апрезидиум ахь, ААР апрезидиум аҿы алхрақәа ҟа-
лаанӡа хәымш шыбжьоу.

ААР Аинститут аҭҵаарадырратә усзуҩцәа рколлектив  
азеиԥш еизараҿы абжьқәа реиҳарак зауз ААР Аинститут ади-
ректор иҭыԥ ахь акандидат ихьӡ ААР апрезидиум ахь инашьҭ-
хоит. ААР Апрезидиум ашәҟәы дҭанаҩуеит дшақәшаҳаҭу ала 
ашәҟәы зҩыз акандидат.

ААР Аинститут адиректор иалхрақәа мҩаԥыргоит ААР 
апрезидиум алахәылацәа рахьтә хыџьара ишаны ҩ-хәҭак (2/3) 

ыҟазар. Далхуп ҳәа дыԥхьаӡахоит зыбжьы зҭииз рахьтә аб-
жьқәа реиҳарак зауз. «Идгылази» «иҿагылази» абжьқәа еиҟа-
рахар, Аинститут азеиԥш еизара (аконференциа) аҟны аканди-
дат ҩынтәны иқәыргылара ҟалом.

ААР Аинститут адиректор далнахуеит ААР апрезидиум 
маӡалатәи бжьыҭирала, дагьышьақәнарӷәӷәоит ААР азеиԥш 
еизара хәышықәса ҿҳәарас иҭаны.

ААР Аинститут адиректор ишьақәырӷәӷәара мҩаԥгахоит 
ААР азеиԥш еизараҿы иаарту бжьыҭирала, ААР алахәылацәа 
рзеиԥш хыԥхьаӡарахьтә хыџьара ишаны ҩ-хәҭак (2/3) иреи-
ҵамкәа иҟазар. Ақәҵара рыдыркылоит абжьыҭира зхы алазы-
рхәыз рхыԥхьаӡарахьтә абжьқәа реиҳарала.

ААР апрезидиум аҟны адиректор дырзалымхызар, мам-
заргьы ААР апрезидиум иалнахыз акандидат ААР азеиԥш 
еизараҿы дшьақәырӷәӷәамхар, ААР апрезидиум далнахуеит 
адиректор инапынҵақәа аамҭала иназыгӡо, аха фымз иреиҳам-
кәа. ААР Аинститут адиректор инапынҵақәа рынагӡаҩыс еиҭа 
иқәыргылара ауам изымцаз икандидатура.

Аҭагылазаашьа ҷыдақәа цәырҵыр (Аԥсны Аҳәынҭқарра 
азакәанԥҵара, ААР Аԥҟаԥҵәа, Аинститут Аԥҟаԥҵәа ирҿагыло 
уск ҟаиҵазар), ААР азеиԥш еизара, ААР апрезидиум ажәала-
галала, иҿҳәара нҵәаанӡа имаҵзура аҟынтә ихы дақәиҭтәхар 
ауеит ААР Аинститут адиректор.

ААР Аинститут адиректор иалхшьа шьақәнарӷәӷәоит 
ААР апрезидиум, иагьҳәаақәырҵоит абри Аԥҟаԥҵәеи ААР 
анапаҵаҟа иҟоу аҭҵаарадырратә еиҿкаарақәа рдиректорцәа 
ралхрақәа рзы аԥҟареи рыла.

10.4. ААР аҭҵаарадырратә еиҿкаарақәа реилазаареи русу-
реи рҷыдарақәа, ААР Аинститут адиректор, уи ихаҭыԥуаа, 
аҵарауаа-маӡаныҟәгаҩцәа, ААР Аинститут аҵаратә хеилак 
рнапынҵақәа, рзинмчқәа, иара убас ААР Аинститут аҭҵаара-
дырратә усзуҩцәа рнапынҵақәа, рзинқәа ҳәаақәнаҵоит ААР 
Аинститут аԥҟаԥҵәа.

10.5. ААР Аԥҟаԥҵәа ашьаҭала еиқәыршәоу ААР Аин-
ститут аԥҟаԥҵәа аднакылоит ААР Аинститут аколлектив  
рзеиԥш еизараҟны зхы алазырхәыз реиҳараҩык рыбжьыҭира-

ла, иагьышьақәнарӷәӷәоит ААР апрезидиум. ААР Аинститут 
аԥҟаԥҵәа ашәҟәы иҭарыҩуеит Аԥсны Аҳәынҭқарра Аиустициа 
аминистрраҿы.

11. ААР аҭҵаарадырра-цхыраагӡатә, асоциалтә уҳәа 
егьырҭ аиҿкаарақәа

11.1. Аҭҵаарадырратә усура аиӷьтәреи агәацԥыҳәара аҭа-
реи рзы, ААР анапаҵаҟа иҟоу амазара феидала ахархәаразы, 
иаԥҵахар ауеит анхамҩатә еилазаарақәа.

11.2. ААР анапаҵаҟа иҟоу аҭҵаарадырратә маҵзура аиҿкаа-
рақәа иреиуоуп аконструктортә, апроект биуроқәа, анаплакқәа, 
аҭҵаарадырратә ус амаҵзура иамадоу адәныҟа-економикатә 
уҳәа егьырҭ аиҿкаарақәа.

11.3. ААР анапаҵаҟа иҟоу асоциалтә усхк аиҿкаарақәа иреи-
уоуп: ахәышәтәырҭақәа, аполиклиникақәа, асанаториақәа, 
аԥсшьарҭа ҩнқәа, абазақәа, апансионатқәа, асасааирҭақәа, 
азеиԥш нхарҭақәа, аҵарауаа рыҩнқәа, аветеранцәа рыҩнқәа, 
ахәыҷбаҳчақәа, аԥхынтәи арзҩыдаратә лагерқәа, анхарҭа-ком-
муналтә усхкқәа уҳәа асоциалтә ҟазшьа змоу амаҵзурақәа 
еиҿызкаауа егьырҭ аиҿкаарақәа.

11.4. ААР иаҵанакуа аҭҵаарадырратә маҵзуреи асоциалтә 
усхки реиҿкаарақәа (аҭыжьырҭақәа, аполиграфиатә, шәҟәыла 
ахәаахәҭратә еиҿкаарақәа, атранспорттә, арҽеиратә уҳәа егьы-
рҭгьы) ииуристтә хаҿқәоуп. Урҭ аԥҵахоит Аԥсны Аҳәынҭқар-
ра азакәанԥҵареи абри Аԥҟаԥҵәеи иазԥхьагәарҭо аԥҟарала, 
Аԥсны Аҳәынҭқарра Аминистрцәа Реилазаара ақәыршаҳаҭны.

11.5. ААР иаҵанакуа аҭҵаарадырратә маҵзуреи асоциалтә 
усхки реиҿкаарақәа рнапхгаҩцәа ААР апрезидент амаҵзура 
иахаиргылоит, ААР апрезидиум ақәыршаҳаҭны. ААР апрези-
диум ахәаԥшуеит урҭ акандидатурақәа, иагьышьақәнарӷәӷәо-
ит абжьыҭира зхы алазырхәыз реиҳараҩык рақәшаҳаҭхарала.

11.6. ААР анапаҵаҟа иҟоу ацхыраагӡатә, асоциалтә еиҿкаа-
рақәа реилазаареи русуреи рҷыдарақәа арбоуп ААР Аԥҟаԥҵәа 
ашьаҭала аус зыдулоу, Аԥсны Аҳәынҭқарра азакәанԥҵара 
ишьақәнаргыло аԥҟарала ААР апрезидиум ишьақәнарӷәӷәо 

дара рыԥҟаԥҵәақәа рыла. ААР анапаҵаҟа иҟоу аиҿкаарақәа 
рыԥҟаԥҵәақәа Аԥсны Аҳәынҭқарра Аиустициа аминистрраҿы 
ашәҟәы иҭаргалоит.

12. ААР аиҭакреи аԥыхреи

12.1. Аԥсны Аҭҵаарадыррақәа ракадемиа аиҭакра, мамзар-
гьы аԥыхра алыршахоит Аԥсны Аҳәынҭқарра азакәанԥҵара 
инақәыршәаны, Аԥсны Аҳәынҭқарра Ахада иӡбамҭала.


